
5-с.

“Маҳаллабай” 
ишлаш тизими 
самараси сезиляпти
Агар ҳудуддаги ҳар бир 
тадбиркорлик фаолияти шу 
тарзда қонунийлаштирилиб, 
меҳнат фаолиятлари 
кафолатлаб борилса, солиқ 
тушуми солиқчининг қатъий 
назорати остида эмас, балки 
тадбиркорнинг мақсадли 
ва ихтиёрий фаолияти 
натижасида амалга ошади.

8-с.

Ҳар хонадонда 
бир тадбиркор 
аёл бор
Ўйлашимча, турмуш 
бобида ёшларга сабр-
қаноат етишмаяпти. 
Кўп ҳолларда икки ёш 
ўртасидаги муаммолар 
учинчи шахснинг иштироки 
билан юзага келади. 
Оқибатда оила ажралиш 
ёқасигача келиб қолади. 
Шу боис бир таклифим 
бор эдики, ажралишга 
сабаб бўлаётган шахсларга 
маъмурий ёки бошқа 
жазо тури тайинланса, бу 
тоифадаги шахслар хулоса 
чиқарармиди...

7-с.

Руҳан соғлом 
инсонни дард 
енголмайди
Психологик хизматдан 
фойдаланган 
фуқароларнинг ҳаётга 
бўлган қарашлари 
ўзгаряпти, ўз олдига мақсад 
қўйиб ҳаракат қилишни 
бошлаяпти. Энг муҳими, ҳар 
жиҳатдан соғлом турмуш 
кечиришни ўрганяпти. Бу 
ижобий ўзгаришлар жамият 
равнақи учун хизмат 
қиладиган инсонлар сафини 
янада кенгайтиришига 
ишончимиз комил.

6-с.

“Яшил” тоифа учун 
тинимсиз меҳнат 
қилдик”
Маҳаллани жиноятчиликдан 
холи ҳудудга айлантириш 
бир машаққат бўлса, уни 
“яшил” тоифада ушлаб 
туриш янада кўпроқ 
ишлашни талаб этади. Шу 
боис ҳомийлар кўмагида 
ҳудудни камералаштиришни 
режалаштиряпмиз. Биласиз, 
қоронғу жойлар жиноят 
содир этиш учун қулай 
манзил. Шунинг учун кўп 
қаватли тураржойлар 
ва болалар майдончаси 
атрофига тунги ёритгич 
чироқлари ўрнатиш зарур.

Ўрганишлар жараёнида Уюшма раиси Қарши 
шаҳри марказида Уюшманинг вилоят бошқармаси, 
туман ва шаҳар бўлимлари бошлиқлари ҳамда 
Қарши шаҳридаги маҳалла раислари билан 
учрашиб, суҳбатлашди.

Асосий масала — Президентимиз раислигида 
11 сентябрь куни маҳаллаларда камбағалликни 
қисқартириш, камбағал оилалар билан ишлаш 
тизимини янги босқичга олиб чиқиш чора-
тадбирлари тўғрисида ўтказилган йиғилишнинг 
мазмун-моҳиятини халққа тушунтириш ва бу 
бўйича белгиланган вазифалар ижроси ҳақида 
бўлди. Қайд этилганидек, эндиликда камбағалликни 
қисқартириш умуммиллий ҳаракатга айланади, бу 
жараёнда маҳалланинг иштироки ҳар қачонгидан-
да муҳим аҳамият касб этади.

Маҳаллий 
бошқарувда 
Туркия 
тажрибаси 
ўрганиляпти

Очиғи, маҳалла ходимлари қулай иш шароитида фаолият юритишни кўп 
йилдан буён орзу қилардик. Бу даврда ижарама-ижара сарсон бўлдик, қай-
сидир ташкилотнинг торгина хонасида ишлашга мажбур эдик. Шукрки, Мус
тақиллик байрами арафасида бизга замонавий, барча қулайликларга эга янги 
маҳалла идораси биноси қуриб берилди. Бу ерда “еттилик” вакиллари ишлаши, 
аҳолини қабул қилиш учун барча шароит мужассам. Шу билан бирга, футбол 
ва спорт майдончалари янгидан қурилди, ҳудуддан ўтувчи катта магистраль 
йўл бўйида замонавий савдо мажмуаси барпо этилди.

Ўзбекистон маҳаллалари 
уюшмаси делегацияси 
Туркияга ташриф буюрди. 
Сафардан кўзланган мақсад — 
маҳаллий бошқарувда Туркия 
тажрибасини ўрганиш.

Маҳалламизда 3 минг 517 нафар аҳоли 
истиқомат қилади. Одамларнинг 

аксарияти деҳқончилик, боғдорчилик 
ва асаларичилик билан шуғулланади. 

Жорий йилда маҳаллада кенг кўламли 
бунёдкорлик ва ободонлаштириш 

ишлари амалга оширилди. Кўчалар, 
хиёбонлар тартибга келтирилиб, янги 

мажмуалар қурилди.

Даставвал делегация аъзолари 
Анқара шаҳридаги “Санчак” маҳалласи 
фаолияти билан танишди. Айни пайтда 
мазкур маҳаллада 15 мингдан ортиқ 
аҳоли истиқомат қилади. Делегация 
вакилларига Туркияда маҳалла раис-
лари сайловини ўтказиш жараёнлари 
хусусида маълумот берилди. Маҳалла 
раислигига номзодларни маҳаллий 
аҳолининг ўзи кўрсатади ва сайлайди. 

Қайд этилишича, мамлакатда 
маҳалла тизимидаги фаолият 2009 
йилдан тўлиқ электрон шаклга ўтка-
зилган. Аҳоли барча жараённи онлайн 
кузатиш имкониятига эга. Ўзбекистон-
даги амалдаги тизимдан фарқли ўла-
роқ, турк маҳалласини бир киши, яъни 
раис бошқаради. Раис инфратузилма 
ва бошқа масалалардаги муаммоларни 
ҳокимликка етказади.

Кейинги манзил — Анқара шаҳри-
даги Республика миграция агентлиги 
бўлди. Бу ерда делегация аъзолари 
турк томони билан учрашув ўтказди. 
Унда мамлакатнинг миграция бўйича 
беш йиллик дастури билан танишилди. 
Ҳамкорлик истиқболлари муҳокама 
этилди.

Ташриф давом этмоқда.

Давоми 2-саҳифада.

“Ёшлар дафтари”дагиларнинг 
шартнома пулини тўлаб бериш 
тартибига ўзгартириш киритиш 
лозим. Чунки тажрибамда бир 
талабага шартнома пули тўлаб 

берилгач, ўқишни ташлаб кетиш 
ҳолати кузатилди. Натижада бюджет 

маблағи мақсадсиз сарфланди.

Жорий йил 52 нафар фуқарони 
миграциядан қайтардик. Таклифим:
“Ижтимоий ҳимоя ягона реестри”да 
рўйхатда турган оиланинг бошқа 
аъзоларига ҳам субсидия ажратиш 
тартибини жорий этиш керак. 
Ҳозир фақат оила бошлиғигагина 
субсидия бера оламиз. 4-с.3-с.

Имтиёзли кредит
нақд шаклда берилса...

Биринчи таклиф: кичик иссиқхона, 
чорвачилик ва паррандачилик 
йўналишидаги имтиёзли кредитни нақд 
шаклда бериш лозим.

Иккинчи таклиф: “Ижтимоий 
ҳимоя ягона реестри”га киритилган 
хонадонларнинг ишсиз аъзолари учун 
давлат ва хусусий секторда қўшимча 
иш ўрини ажратиш керак.

Учинчи таклиф: амалдаги тартибга 
кўра, ишсиз фуқаро ижтимоий 
дафтарларнинг бирортасига 
кирмаган бўлса, уларга субсидия 
берилмайди. Шундай оилаларга 
ҳоким ёрдамчисининг тавсияси билан 
кўмаклашиш, асбоб-ускунага маблағ 
бериш керак.

ТАЖРИБА

“Камбағал
оилалар 

портрети” 
ишлаб 

чиқиляпти

ЖАРАЁН



Ҳудудий 
прокуратураларда 
КАМБАҒАЛЛИКНИ 
ҚИСҚАРТИРИШ ва 
аҳолини ижтимоий 
ҳимоя қилиш соҳасида 
қонунчилик устидан 
назорат бўлинмалари 
ташкил этилди.

ШАВКАТ МИРЗИЁЕВ
Туркия ташқи ишлар 
вазири Ҳакан Фидан,
ички ишлар вазири
Али Ерликая ва Миллий 
разведка хизмати 
директори Иброҳим 
Қалинни қабул қилди.

Президент
ПАРАЛИМПИЯ 
ЎЙИНЛАРИда 
юксак натижаларга 
эришган спортчи ва 
мураббийлардан бир 
гуруҳини мукофотлади. 

Камбағалликни қисқартиришда маҳалла фаол бўлиши керак

Билим, малака, 
тажриба — 
самарадорлик 
омили

“Камбағал
оилалар портрети” 
ишлаб чиқиляпти

Янгиқўрғон туманида жойлашган Ўнғор тоғи ҳақида турли 
афсоналар юради. Айнан шу тоғ Қирғизистон ва Ўзбекистонни 
ажратиб туради. Машҳур қўшиққа айланган Наманган олмаси 
мана шу ерларда етиштирилади. Шунингдек, баҳор келиши 
билан одамларнинг тилидан тушмайдиган Нанай қишлоғи ҳам 
шу манзилда жойлашган.

ТУРИЗМ

Нанайга сайёҳлар ташрифи ортяпти

“Одамлар эртасини
маҳаллага ишоняпти”

Айтиш керакки, камбағаллик-
ни фақат пул тарқатиш, нафақа 
тўлаш билан ҳал қилиб бўлмайди. 
Бунинг учун камбағал оила аъзо-
ларини ўқитиш, касбга ўргатиш 
ва иш билан таъминлаш муҳим. 
Бу йил ҳар бир маҳалла тўлиқ 
хатловдан ўтказилиб, “камбағал 
оилалар портрети” ишлаб чиқи-
лади. “Маҳалла еттилиги” вакил-
лари буни тўғри тушунган ҳолда, 
масъулиятни ўз бўйнига олиши, 
жараёнда фаол иштирок этиши 
зарурлиги таъкидланди.

Мулоқотда одамларнинг иши 
юришиши маҳаллалардаги шаро-

Марат АМИНОВ,
Нукус туманидаги “Дийқан арна” 
маҳалласи раиси.

Давлатимиз раҳбарининг 2024 
йил 25 июндаги “Маҳаллаларни 
ободонлаштириш, кўкаламзорлашти-
риш ва қиёфасини тубдан яхшилаш-
га доир қўшимча чора-тадбирлар 
тўғрисида”ги қарорига асосан, ҳу-
дудда “Дийқан арна” маҳалла сервис 
компанияси фаолияти йўлга қўйилди. 
Бу ерда 20 нафарга яқин фуқаро 
бандлиги таъминланди. Эътиборлиси, 
уларнинг барчаси шу ерда яшовчи 

Денов туманидаги “Қуёшли юрт” маҳалласида 
Ўзбекистон маҳаллалари уюшмаси вилоят бошқар-
маси, Президентнинг вилоятдаги Халқ қабулхонаси, 
туман ҳокимлиги масъулларидан иборат Ишчи гуруҳ 
ўрганишлар олиб борди. Масъул раҳбарлар маҳал-
лада яшовчи фуқаролар билан учрашди. Уларнинг 
таклиф ва муаммоларини ўрганди. Шунингдек, 
“маҳалла еттилиги”га ҳудуддаги ҳар бир хонадонни 
тўлиқ хатловдан ўтказиб, камбағал оила билан инди-
видуал ишлаш бўйича вазифалар кўрсатиб берилди.

Сариосиё тумани 1-сектор ҳудудида жойлашган 
маҳаллаларда ҳам “еттилик” ҳамкорлигида “хо-
надонбай” ўрганиш тадбирлари олиб бориляпти. 
Жараёнда уйма-уй юрилиб, фуқароларнинг ижти-
моий-иқтисодий, оилавий яшаш турмуш-тарзи, аҳо-
лининг ижтимоий муаммолари таҳлил қилиняпти. 
Маҳалла фуқароларининг мурожаат ва таклифла-
рини шу ернинг ўзида ҳал этиш, йиғинларда фуқа-
ролар учун янги иш ўринларини яратишга имкон 
берадиган “драйвер” соҳаларни ривожлантириш 
чоралари кўрилмоқда.

итга ҳам боғлиқ экани қайд этилди. 
Шу боис келаси йили маҳаллалар 
инфратузилмасини ривожланти-
ришга барча манбалардан 1,6 мил-
лиард доллар ажратилади. Бунинг 
бир қисми, аввало, энг оғир 300 та 
маҳаллада сув насослари ва қуёш 
панеллари ўрнатишга берилади. 
Яна 500 та маҳаллада электр, йўл, 
интернет ва бошқа инфратузилма 
масалалари ҳал этилади.

Учрашув сўнгида мазкур топ-
шириқлар ижросини самарали 
таъминлаш учун 64 нафар маҳалла 
раисига замонавий планшетлар 
топширилди.

Ўзбекистон маҳаллалари уюш-
маси раиси Қаҳрамон Қуронбоев 

Қашқадарёда гандбол мусобақаси 
машғулотлари билан танишди.

Айтиш керакки, “Беш ташаббус 
олимпиадаси” доирасида Уюшма 
ташаббуси билан гандбол бўйича 
“Ўзбекистон маҳаллалари уюшма-
си кубоги” ташкил этилади. Унинг 
дастлабки босқичида маҳаллалар-
да жамоалар шакллантирилди ва 
маҳалла босқичлари бўлиб ўтди. 
15 сентябрдан мусобақанинг туман 
(шаҳар) босқичлари старт олади. 
Қ.Қуронбоев мусобақага тайёр-
гарлик жараёнлари билан тани-
шиб, ёшлар билан мулоқот қилди, 
масъулларга тегишли вазифалар 
берилди.

Маълумот учун, бугунги кунда 

Қашқадарё вилоятида 81 161 
нафар йигит-қиз “Ўзбекистон 
маҳаллалари уюшмаси кубоги”да 
иштирок этиш учун “5tashabbus.uz” 
платформасидан рўйхатдан ўтган.

Кейинги манзил — Қамаши ту-
мани. Президент раислигида ўтка-
зилган видеоселектор йиғилишида 
белгиланган вазифалардан келиб 
чиқиб, Қамаши тумани камбағал-
ликдан холи ҳудудга айланади.

Уюшма раиси Қашқадарё 
вилояти ҳокими Муроджон Ази-
мов билан биргаликда Қамаши 
туманида келгусида яратиладиган 
янги иш ўринлари, тадбиркорликни 
ривожлантириш юзасидан масъул-
лар билан гаплашиб олди.

Давоми. Бошланиши 1-саҳифада.

Боёвут туманида ўтказилган семинарда Ўзбе-
кистон маҳаллалари уюшмаси масъуллари, туман 
ҳокимлиги масъуллари, “маҳалла еттилиги” вакил-
лари иштирок этди. Қайд этилганидек, “еттилик” 
фаолияти самарадорлигини ошириш кўп жиҳатдан 
уларнинг билим, малака ва иш тажрибасига боғлиқ. 
Шу боис семинарда асосий эътибор айни мақсад-
ларга қаратилди.

Мулоқотда белгиланган ишларни самарали 
ташкил этиш, бу борада “еттилик”нинг масъулияти-
ни ошириш, ҳар бир ишга сидқидилдан ёндашиш 
муҳимлиги, иш ҳужжатлари тўғри юритилишини 
таъминлаш, илғор тажрибалардан фойдаланиш 
юзасидан топшириқ, таклиф ва тавсиялар берилди.

Оқолтин туманида ташкил этилган шундай 
семинарда Сардоба тумани “маҳалла еттилиги” 
вакиллари ҳам иштирок этди. Унда фаолият са-
марадорлигини ошириш борасидаги тажрибалар 
муҳокама қилинди. Очиқ мулоқот, савол-жавоб 
тарзида ўтган семинарда иштирокчилар ўзларининг 
фаолияти юзасидан қизиқтирган барча саволларга 
батафсил жавоб олди.

Сирдарё вилояти туман ва шаҳарларида 
“маҳалла еттилиги” вакиллари учун 
ўқув-семинар ташкил этилди.

Президент раислигида 11 сентябрь куни 
ўтказилган видеоселектор йиғилишида белгилаб 
берилган топшириқлар ижроси доирасида 
Сурхондарё вилоятида “Камбағал оилалар 
портрети”ни ишлаб чиқиш жараёнига киришилди.

маҳалладошларимиз. Ходимларга 
солиқ имтиёзи берилгани, ойлик 
маош билан бирга, бажарган юмуши-
га қараб устама тўланиши оилаларга 
барака киритяпти.

Куни кеча Президентимиз ўзига 
хос ташаббусни илгари сурди — кам-
бағалликни қисқартириш умуммил-
лий ҳаракатга айланиши, бунинг учун 
барча имкониятлар ишга солиниши, 
камбағал оилалар касбга, ҳунарга 
ўқитилиши, уларга имтиёзли шарт-
ларда кредитлар берилиши айтилди. 
Очиғи, бундан жуда хурсанд бўлдим. 
Боиси Оролбўйи минтақасидаги 
вазиятни ҳисобга олсак, янги тизим 
асосида олис овуллардаги юртдош

ларимиз ҳаётига файз киради, улар-
нинг яхши яшаши учун шарт-шароит 
қилинади.

Давлатимиз раҳбари яна бир 
жиҳатга алоҳида тўхталди, бу — 
қизлар таълим-тарбияси. Ҳар бир 
камбағал оилада, айниқса, хотин-қиз-
лар орасидан камида 1 нафар олий 
маълумотли бўлиши кераклиги 
айтилди. Орамизда ҳали-ҳамон “Қиз 
бола ўқиши шарт эмас”, “Қизлар 
фақат уйда ўтириши, бола парвари-
ши билан шуғулланиши керак” деган 
қарашда яшаётганлар бор экан, 
Президент ташаббусининг аҳамияти 
янада ортади.

Маҳалла раиси сифатида кўп 

бор кузатганман, қайсидир маъно-
да мактабни тамомлаётган қизлар 
юқоридаги қарашлар остида улғаяди. 
Ота-она қизи 20-21 ёшга тўлиши 
билан уни турмушга беришга тушади. 
Тўғри, қиз бола учун биринчи ўринда 
оила, унинг шаъни туради. Лекин ўқи-
ган, таълим олган қиз бола ҳеч қачон 
оиласини кўчага қўйиб, ўзи бекорчи 
вақт ўтказиб юрмайди. Қизлар ҳам 
инсон, улар ҳам орзу қилишга ва 
мақсади учун курашишга ҳаққи бор. 
Қизлар мисолида бўлажак оналарни 
тарбиялашимиз лозимлигини унут-
маслик керак.

Камбағалликни қисқартиришда 
“маҳалла еттилиги” фаол бўлиши 
керак. Негаки, айнан улар йиғинда-
ги одамларнинг қандай яшаётгани, 
кимнинг нимага муҳтож эканини 
яхши билади. Агар “еттилик” фаол ва 
ташаббускор бўлса, ўша маҳаллада 
камбағаллик бўлмайди. Бу — вақт 
синовидан ўтган тажриба. Ўзимиздан 
қиёс, ҳозир маҳалла ходимлари ҳар 
бир оиланинг ўзига хос портретини 
чиза оламиз. Яъни шундай иш тарти-
бини йўлга қўйдикки, маҳалладаги 
оилалар ҳақидаги ҳамма маълумот 
иш столимизда туради, ижтимоий на-
фақалар ҳақиқатда унга муҳтожларга 
берилиши таъминланган, энг муҳими, 
одамлар бизга ишонади.

Бир гапни айтай, маҳалла ишида 
одамларнинг ишончи жуда муҳим. 
Боиси маҳалланинг бутун иш фа-
олияти айнан уларга боғлиқ. Агар 
халқнинг кўнглидан чиқмасангиз, 
оғирини енгиллата олмасангиз, 
таъмагирлик қилсангиз, минг мар-
та яхши лойиҳалар ташаббускори 
бўлинг, улар сизни қўллаб-қувват-
ламайди. Сизга эртасини ишона 
олмайди. Демак, “маҳалла еттилиги” 
шунчаки ишламаслиги керак, халқ 
розилиги, уларнинг ишончи — бир-
ламчи мақсад бўлмоғи шарт. Аслида, 
маҳалла ходимларидан Президент 
талаб қилаётган жиҳат ҳам шу...

Фото: М.Ҳабибуллаев, ЎзА.

Водийда илк бор Нанай қиш
лоғига “Туризм қишлоғи” мақоми 
берилди. Ўзининг сўлим, мафтункор 
табиати билан ном қозонган қиш
лоқда туризмни ривожлантириш, 
сайёҳларга шароит яратиш 
мақсадида сўнгги беш йил давомида 
150 дан ортиқ меҳмон уйи, 2 та 
хостел, 15 та умумий овқатланиш 
жойи ташкил этилиб, 30 миллион 
АҚШ долларилик туризм хизматлари 
экспорти амалга оширилди.

Ўтган саккиз ой давомида 
Нанайга 20 мингга яқин хорижий, 
220 мингдан ортиқ маҳаллий 
сайёҳ ташриф буюрди. Ҳудудда 
осма кўприк, дор йўли ҳамда 
ёзги сирпанчиқ йўлакчаси йўлга 
қўйилиб, сайёҳларга қулайлик 
яратилди. Инвестиция дастурига 
асосан, Подшоота сой қирғоғида 1,3 
километр саломатлик йўлакчалари 

бунёд этилди. Еттита сунъий 
шаршара қишлоқнинг туристик 
жозибасини янада оширди.

Жорий йилнинг ўзида 18 та 
туризм объекти барпо этилиб, 300 
дан ортиқ янги иш ўрни яратилади. 
Ҳозирги кунда қишлоқ ҳудудида 87 
та лойиҳа амалга ошириляпти.

Мустақиллик байрами 
шодиёналарида Туризм қўмитаси 
Нанайга “Туризм қишлоғи” мақоми 
берилганини эълон қилди. Байрамга 
туҳфа сифатида лойиҳа қиймати 
6 миллиард сўмлик хостел ҳамда 
3 миллиард сўм эвазига барпо 
этилган замонавий меҳмон уйи 
фойдаланишга топширилди.

Айтиш керакки, доривор 
ўсимликлар ҳамда дарахтлар 
кўп бўлгани учун бу ҳудудлар 
асаларичилик билан 
шуғулланувчиларнинг ҳам 

севимли масканига айланган. 
Боғларнинг ички қисми ва тепалик
ларда кўплаб асалари уяларини 
учратиш мумкин. Қолаверса, қиш 
фаслида ҳудуд экстремаль спорт 
турлари ишқибозлари учун ўзига 
хос саёҳат манзилига айланади. 

Хуллас, Ўзбекистоннинг энг чиройли 
жойларидан бири Нанай десак, 
бўрттириш бўлмайди. Имкон топиб, 
бу ерга келсангиз, адашмайсиз.

Саҳифани Санжар ИСМАТОВ
тайёрлади.

Давоми. Бошланиши 1-саҳифада.



Янги қонун билан 
ИНТЕЛЛЕКТУАЛ 
МУЛК объектларини 
ҳуқуқий ҳимоя 
қилиш тизими янада 
такомиллаштирилади.

Ўзбекистон
Маданий ёдгорликларни 
сақлаш бўйича
ХАЛҚАРО ҲУЖЖАТга 
қўшилди.

Президент имзолаган 
тегишли қонун билан 
ШАҲАРСОЗЛИК 
КОДЕКСИга ўзгартириш ва 
қўшимчалар киритилди.

№54   |   2024 ЙИЛ 14 СЕНТЯБРЬ, ШАНБА 3
ТАЖРИБА

МЕНДА САВОЛ БОР...ТАКЛИФ

ТОМОРҚА МАКТАБИ

Имтиёзли кредит
нақд шаклда берилса...

Шолғомнинг қайси нави даромадли?

Бўш турган бинода
50 та иш ўрни яратиш мумкин

Асоссиз 
ҳужжат талаб 
қилган давлат 
ходимига
чора борми?

Ойбек ҲАКИМОВ,
Сирдарё туманидаги “Илғор” маҳалласи 
ҳоким ёрдамчиси. 

Мана шу жиҳатларни ҳисобга 
олиб, аҳолимиз томорқадан унумли 
фойдаланиш, тадбиркорлик фаолиятини 

Шерзод ОТАЖОНОВ,
Маҳаллабай ишлаш ва 
тадбиркорликни ривожлантириш 
агентлиги ходими:

— Бу — мутлақо ноқонуний хатти-
ҳаракат. Маъмурий жавобгарлик 
тўғрисидаги кодекснинг 
241-10-моддасига асосан 
тадбиркорлик субъектларидан 
қонун ҳужжатларини бузган 
ҳолда ҳужжат талаб қилиб олиш 
ҳуқуқбузарлик ҳисобланади.

Ушбу моддага асосан, 
тадбиркорлик субъектларидан 
қонун ҳужжатларида назарда 
тутилмаган статистика, молия, 
солиқ ҳисоботини ва бошқа 
ҳисоботни, шунингдек, ўзга 
ҳужжатларни, шу жумладан банк 
ҳисобварағини очишда ортиқча 
ҳужжатларни талаб қилиб олиш, 
худди шунингдек, қонунда 
назарда тутилган ҳисоботни 
тақдим этишнинг белгиланган 
муддатлари ва тартибига 
зид равишда талаб қилиб 
олиш мансабдор шахслар ва 
хизматчиларга базавий ҳисоблаш 
миқдорининг 20 бараваридан 40 
бараваригача миқдорда жарима 
солишга сабаб бўлади. Агар 
шундай ҳуқуқбузарлик маъмурий 
жазо чораси қўлланилганидан 
кейин бир йил давомида такрор 
содир этилган бўлса, мансабдор 
шахслар ва хизматчиларга 
базавий ҳисоблаш миқдорининг 
40 бараваридан 60 бараваригача 
миқдорда жарима солинади.

Бу каби вазиятда Президент 
ҳузуридаги Тадбиркорлик 
субъектларининг ҳуқуқлари ва 
қонуний манфаатларини ҳимоя 
қилиш бўйича вакил ёки унинг 
ҳудудий бўлинмасига мурожаат 
қилиш тавсия этилади.

йўлга қўйиш, янги ташаббусларни 
амалга оширишга ҳаракат қилмоқда. 
Асосий “драйвер”имиз деҳқончилик ва 
хизмат кўрсатиш бўлгани учун хатловда 
аниқланган ишсизлар ўсиш нуқтамиз 
асосида ишга йўналтириляпти. Йил 
бошида 177 нафар ишсиз рўйхатга 
олинганди. Шундан 73 нафари 
томорқачиликда ўзини ўзи банд 
қилди. 22 нафари тадбиркорлик билан 
шуғулланмоқда.

Агасан Гулиев ўз хонадонида сутни 
қайта ишлаш йўналишида оилавий 
тадбиркорликни йўлга қўйди. Бунинг 
учун 30 миллион сўм имтиёзли кредит 
ҳисобидан сутни қайта ишловчи 
ускуна сотиб олди. Натижада оиланинг 
барча аъзолари иш билан банд бўлди. 
Эндиликда тадбиркор маҳалладаги 
хонадонлардан сутни харид қилиб, 
қайта ишлаш орқали 8 турдаги маҳсулот 
ишлаб чиқармоқда. Муҳими, ҳаракатга 
яраша барака бўлмоқда. Масалан, 10 
литр сут қайта ишлангач, 2 килограм 

бринза тайёр бўлади. Ҳар килоси 40 
минг сўмдан сотилмоқда. Сутнинг 
қаймоғи олиниб, тварог пиширилмоқда. 
Унинг килоси 30 минг сўмдан 
баҳоланмоқда. Тадбиркор бир кунда 
ўртача 150 минг сўм даромад олмоқда.

Яна бир маҳалладошимиз Мунира 
Юсупова хонадонида 5 сотихли 
иссиқхона ташкил этиб, юқори даромад 
топмоқда. Ўтган йилги фойдаси 30 
миллион сўмни ташкил этганди. Жорий 
йил тажрибаси ошиб, 3 марта ҳосил 
олишни йўлга қўйди. Шунга яраша 
даромад 50 миллион сўм бўлиши 
кутилмоқда. Муҳими, 6 нафар оила 
аъзосининг шу иш ортидан бандлиги 
таъминланган.

Фаолиятимиз натижадорлигини 
янада ошириш учун кичик иссиқхона, 
чорвачилик ва паррандачилик 
йўналишидаги имтиёзли кредитни нақд 
шаклда бериш лозим.

Иккинчи таклифим, “Ижтимоий 
ҳимоя ягона реестри”га киритилган 

хонадонларнинг ишсиз аъзолари учун 
давлат ва хусусий секторда қўшимча иш 
ўрини ажратиш керак. Масалан, туман 
тиббиёт бирлашмаси жорий йил учун 
10 та бўш иш ўрни таклиф этса, шундан 
5 ёки 6 таси рўйхатдагилар учун квота 
бўлиши лозим.

Бундан ташқари, амалдаги тартибга 

кўра, “Ижтимоий ҳимоя ягона реестри”га 
кирган ишсиз фуқаро ижтимоий 
дафтарларнинг бирортасига кирмаган 
бўлса, уларга субсидия берилмайди. 
Навбатдаги таклифим, шундай 
оилаларга ҳоким ёрдамчисининг 
тавсияси билан кўмаклашиш, асбоб-
ускунага маблағ бериш керак.

Ҳаракат қилган, интилган одам 
ҳаётини яхшилаш, турмушини 
фаровон қилиш имконига эга. 
Бунинг учун етарли шарт-шароит 
яратиб берилган. Масалан, экин 
ер майдонлари ва томорқадан 
унумли фойдаланиш, 
тадбиркорликни йўлга қўйиш 
борасидаги ислоҳотлар 
натижасида инсонларнинг 
қарашлари ўзгарди. Ерга эгалик 
замирида уни самарали 
тасарруф этиш мужассам 
эканини англаб етишди.

Шолғом энг шифобахш ва фойдали экин 
ҳисобланади. Уни томорқада етиштиришда 
“Наманган”, “Самарқанд”, “Муяссар” 
навларини экиш тавсия этилади.

Маълумки, бир ҳудудда 
жойлашган томорқачилар 
айни вақтда бир хил 
маҳсулот етиштирса, сувдан 
фойдаланиш самарадорлиги 
ошади. Қолаверса, ўзаро 
тажриба алмашиши ердан 
мўл ҳосил олиш имкониятини 
беради. Етиштирилган 
ҳосилни улгуржи сотиш учун 
потенциал харидорларни жалб 
қилишда ҳам муҳим аҳамият 
касб этади. Шунинг учун 
маҳалламиз “Бир маҳалла — бир 
маҳсулот” тамойили асосида 
ихтисослаштирилган. Асосан, 
картошка, сабзи, пиёздан мўл 
ҳосил олинмоқда. Бундан 
ташқари, кўчатчилик яхши 
ривожланган.

Зиёдулла НОСИРОВ.
Тошкент шаҳри:

— Ҳоким ёрдамчиси тавсияси 
билан имтиёзли кредит олиб, 
тадбиркорлик фаолиятимни кен-
гайтирганман. Хусусий корхонада 
5 та иш ўрни яратганман. Гоҳида 
назорат органлари ёки ҳокимлик 
вакиллари қонунга зид тарзда 
банк айланмамизни талаб қили-
шади. Шундай вазиятда қандай 
йўл тутган маъқул?

Уруғи тоза, юқори унувчан, ка-
салликдан холи, ўртача катталикда, 
бутун ва тўла бўлиши зарур. Дастлаб 
бошқа ўсимликлар уруғи ва ара-
лашмаларидан тозалаб, сўнг ерга 
қадалади.

Ер тайёрлашда майдондаги 
ўтмишдош экин қолдиқлари ва 
бегона ўтлар юлиб ташланади. Бир 
сотих ерга 200 кг. (10 сотихга 2 тон-
на) чириган гўнг солинади. Тупроқ 
20-25 см. чуқурликда юмшатила-
ди. Йирик кесаклар майдаланиб, 
яхшилаб текисланади ва суғориш 
эгатлари олинади.

Бу маҳсулот асосан ёзда эки-
лади. Уруғи марказий минтақа ва 
водий ҳудудларида 1-15 августда, 
шимолий ҳудудларда 25 июль-10 
август, жанубий минтақаларда 20 
август-20 сентябрда сепилади. Шу 

билан бирга эрта ҳосил олиш учун 
шолғом уруғини февраль ойининг 
охирида сочма ҳамда уч қатор қи-
либ экиш мумкин. Ҳар икки усулда 
ҳам эгат ораси 70 см. кенгликда 
олинади. Қўлда сепилиб, ҳар 1 
сотих ерга 25-30 грамм шолғом 
уруғи сарфланиб, 1,5 см. чуқурлик-
ка қадалади.

Ниҳоллар униб чиққандан сўнг 
тезда ўтоқ ва ягана қилинади. 
Биринчи ягана уруғ ердан униб 
чиқиши билан, иккинчиси 2-3 барг 
чиқаргандан кейин ўтказилади. Бун-
да туп ораси 10-12 см. кенгликда 
қолдирилади. Қатор ораларини ва 
ўсимлик атрофини қўлда ёки кичик 
кетмон билан 15-16 см. чуқурликда 
юмшатиб туриш лозим. Вақти-вақти 
билан сув бериб бориш керак. Ўсув 
даври мобайнида 10-12 марта 

суғорилади. Ҳар икки-уч суғориш-
дан сўнг қатор оралари юмшатилиб, 
бегона ўтдан тозаланади.

Ўғитлашда ягана қилингандан 
сўнг 1 сотихга соф ҳолда сульфат 
аммоний — 2 кг., аммофос — 1,5 
кг., калий хлор — 0,5 кг. меъёрда 
солинади.

Зараркунандалардан узунбурун, 
шира, барг бургалари, касалликлар-
дан ун-шудринг ва оқ чириш кўп 
кузатилади. Зараркунандага қарши 
10 сотих майдонга — ДВА-трин 
10 фоизлиси 40 мл., моспилан 20 
фоизлиси 25-30 грамм меъёрда 
ишлатилади. Касалликларга қар-
ши — Превикур, Курзат, Ридомил 
голд ёки 1 фоизли Бордо суюқли-
гини 60-70 литр сувга тайёрланган 
аралашмасини пуркаш яхши самара 
беради.

Санжар ҚОЗОҚБОЕВ,
Амударё туманидаги
Оқ олтин овул фуқаролар йиғини
ҳоким ёрдамчиси.

Яратилаётган қулай шароит 
ва соҳага қаратилаётган 
эътибор туфайли илғор 
томорқачилар, намунали 
деҳқон хўжаликлари, 
ишбилармон фермерлар 

сафи кун сайин ортиб бормоқда. Бу, 
албатта, янги иш ўринлари яратиш, 
бандликни таъминлашнинг муҳим 
омили бўлмоқда.

Шахсий томорқа ер эгаси Янгибой 
Қурбонбоев 16 сотих томорқанинг 3 
сотих ерида иссиқхона ташкил қилган. 
У эрта баҳорда сабзавот кўчатларини 
етиштириб, бошқа туман бозорларини 
ҳам кўчат билан таъминлашга ҳисса 
қўшиб келмоқда. Деҳқон ҳар йили 
томорқасидан 2-3 марта ҳосил олиб, 
оиласига қўшимча 40-50 миллион сўм 
даромад келтирмоқда.

Эътиборлиси, айнан томорқачиликни 
ривожлантириш натижасида 
бандликни таъминлаш, камбағалликни 

қисқартиришга эришяпмиз. Йил 
бошидаги хатловда 306 нафар ишсиз 
рўйхатга олинган бўлса, бугунгача 
барчасининг бандлиги таъминланди. 
Томорқада ўзини ўзи банд қилганлар 
420 нафарни ташкил этди. Бундан 
ташқари, 86 нафарига имтиёзли кредит, 
2 нафарига субсидия ажратдик.

“Ёшларга ер ажратиш орқали 
уларнинг даромадларини ошириш ва 
бандлигини таъминлаш, шунингдек, янги 
ер майдонларини ўзлаштириш чора-
тадбирлари тўғрисида”ги Президент 
қарорига асосан, 70 нафар ёшга ер 
берилди.

Фаолиятимда хорижда меҳнат 
қилаётган маҳалладошлар билан 
ишлашга алоҳида эътибор беряпман. 
Саъй-ҳаракатимиз натижасида жорий 

йил 52 нафар фуқарони миграциядан 
қайтаришга эришдик. Эндиликда 
уларнинг бандлигини таъминлашга 
интиляпман. Бугунгача 2 нафарига ер, 
4 нафарига имтиёзли кредит ажратдик.

Ҳудудда янги иш ўринлари яратиш 
учун қўшимча имконият бор. Яъни 800 
квадрат метр майдонда қурилиши 
тугалланмаган бино бўш турибди. Шу 
бинони тикув корхонаси ташкил этиш 
шарти билан имтиёзли нархда аукцион 
савдога қўйилса, 50 та янги иш ўрни 
яратилади.

Бундан ташқари, “Ижтимоий 
ҳимоя ягона реестри”да рўйхатда 
турган оиланинг бошқа аъзоларига 
ҳам субсидия ажратиш тартибини 
жорий этиш керак. Ҳозир фақат оила 
бошлиғигагина субсидия бера оламиз.



Президент
қарорига кўра,
буюк қомусий олим 
ва машҳур давлат 
арбоби МИРЗО УЛУҒБЕК 
таваллудининг
630 йиллиги
кенг нишонланади.

2025 йилда янги 
лойиҳалар туфайли 
БЕШ МИЛЛИОН АҲОЛИ 
ичимлик сув билан 
таъминланади.

Марказий Осиё 
давлатларининг иккинчи 
парламентлараро 
форумида
ХИВА ДЕКЛАРАЦИЯСИ
қабул қилинди.

Кўмакка муҳтож йигит

энди иш ўрни яратди

Касбга тайёрлаш курсида 
стипендия бериладими?

Тадбиркорлик 
учун имконият ва 
имтиёзлар кўп

ТАЖРИБАЁШЛАР ЕТАКЧИСИ ТАКЛИФИ

“Судга 
ижобий 
тавсия бериш 
ваколатимиз 
бўлса...”
Маҳалланинг асосий ўсиш 
нуқтаси — чорвачилик, 
балиқчилик ва ишлаб чиқариш. 
Йил бошидаги хатловда 647 нафар 
ёш рўйхатга олинди. Уларнинг 
23 нафари “Ёшлар дафтари”га 
киритилди. Ўтган давр 
мобайнида 14 нафарига амалий 
кўмак кўрсатилиб, рўйхатдан 
чиқарилди.

Бугун интилган, ҳаракат 
қилган одам кам бўлмайди. 
Хориждаги даромадини ўз 
маҳалласида, хонадонидан 
чиқмай ҳам топиши мумкин. 
Балки бу гапим кимларгадир 
баландпарвоз туюлар. Аслида 
бундай эмас. Ўз иш тажрибамда 
гувоҳ бўлганим учун шундай 
хулоса билдиряпман. 
Маҳалламизда фикримга 
исбот бўладиган мисоллар кўп. 
Шундай тақдир эгаси Умидбек 
Норқувватов эндигина 27 ёшни 
қаршилаган. Иш йўқлиги учун 
яқингача хорижда меҳнат 
қиларди.

Нодирбек АБДУҚОДИРОВ,
Ёшлар ишлари агентлиги
ахборот хизмати раҳбари:

— Ишсиз ва иш қидираётган шахсларни 
касбини ўзгартириши, малака ошириши зарур 
бўлганда, аввалги мутахассислиги бўйича 
иш бажариш қобилияти йўқотилганда касбга 
тайёрлаш ва қайта тайёрлаш, малакасини 
оширишга йўналтирилади.

Вазирлар Маҳкамасининг “Камбағал ва 
ишсиз фуқароларни касб-ҳунарга ўқитиш 
тизимини такомиллаштириш ҳамда меҳнат 
органлари фаолияти самарадорлигини оши-
риш бўйича қўшимча чора-тадбирлар тўғри-
сида”ги қарорига асосан, низом тасдиқланган.

Ушбу низомга кўра, касб-ҳунарга 
ўқитиш марказида ҳудудий меҳнат 
органлари рўйхатга олинган ишсиз ва иш 
қидираётган, шунингдек, ўзини ўзи банд 
қилган шахслар ҳамда «labor-migration» 
дастурий мажмуасида рўйхатга олинган 
фуқароларни тадбиркорлик кўникмалари 
ва хорижий тилларга ўқитиш, касб-ҳунарга 
тайёрлаш, қайта тайёрлаш ва малакасини 

Умрзоқ БЕРДИМЎМИНОВ,
Жарқўрғон туманидаги “Қораёғоч” 
маҳалласи ёшлар етакчиси.

У билан суҳбатлашиб, тадбиркорлик 
салоҳиятини аниқладим. Тавсия ва 
таклифим билан паррандачилик 
йўналишида фаолият бошлади. 
Дастлаб 6 миллион сўм имтиёзли 
кредит эвазига 60 дона қора 
шаҳзода жўжасини харид қилиб, 
парваришини йўлга қўйди. Кун сайин 
соҳада тажрибаси ошиб борди. Бугун 
Жарқўрғон туманида аҳолига парранда 
етказиб берувчи таъминотчига 
айланган. Ҳар йили 2-3 марта товуқ 
сотади. Жорий йил бошидан бери 4 
минг дона товуқ мижозларга етказиб 
берилди. Ҳозирда яна 4-4,5 минг дона 
жўжа бор. Умидбекнинг айтишича, 
ҳар бир жўжа етилиб, товуқ бўлганда 
100 минг сўмдан сотилмоқда. Минг 
донасидан тахминан 50 миллион 
сўм даромад топмоқда. Эътибор 
бердингизми, 4 минг дона товуқдан 
200 миллион сўм фойда кўрган.

Интилиши ва ҳаракатига мос 
тарзда натижа яхшиланиб боргани 
учун фаолиятини янада кенгайтириш 
зарурати пайдо бўлди. Бунинг учун 100 

Мадина АМРЕЕВА,
Ёшлар ишлари агентлиги
бўлим бошлиғи:

— Албатта, сизга бир қа-
тор имтиёзлар мавжуд. Яъни, 
“Ёшлар дафтари”га киритил-
ган ёшларни тадбиркорликка 
жалб қилиш бўйича моддий 
қўллаб-қувватлаш назарда 
тутилган.

Агар тадбиркорлик фа-
олиятингизни бошлаш учун 
бино ва иншоотларни ижа-
рага олсангиз, бир йиллик 
ижара харажатларининг 30 
фоизи, бироқ базавий ҳисоб
лаш миқдорининг 25 барава-
ригача бўлган қисми компен-
сация қилинади.

“Бир миллион дастурчи” 
лойиҳаси доирасида компью-
тер харидлари учун БҲМнинг 
25 бараваридан кўп бўлмаган 
миқдорда истеъмол кредити 
ажратилади.

Тадбиркорлик фаолия-
тини бошлаш ва ўзини ўзи 
банд қилишга зарур бўлган 
асбоб-ускуна ва меҳнат қу-
ролларини харид қилиш учун 
базавий ҳисоблаш миқдо-
рининг 40 бараваридан кўп 

бўлмаган миқдорда “Ёшлар 
дафтари” жамғармалари ҳи-
собидан субсидия берилади.

Шунингдек, ўз бизнесин-
гизни бошлашингиз учун “Мик
рокредитбанк” акциядорлик 
тижорат банки томонидан 33 
миллион сўмгача бўлган миқ-
дордаги микрокредит таъми-
нотсиз ажратилади.

Қолаверса, микрофирма 
ва кичик корхона таъсис этган 
шахсларга учинчи шахс ка-
филлиги, суғурта полислари, 
кредит ҳисобига сотиб оли-
наётган мол-мулклар гарови, 
Тадбиркорлик фаолиятини 
қўллаб-қувватлаш давлат 
жамғармасининг кафилли-
ги ва қонун ҳужжатларида 
назарда тутилган бошқа таъ-
минот турлари асосида 225 
миллион сўмгача миқдорда 
микрокредит бериш тартиби 
мавжуд.

Юқоридагиларга асосла-
ниб, ўз бизнес лойиҳангиз 
доирасида молиявий ёрдам 
олишингиз мумкин. Бунинг 
учун маҳалладаги ёшлар 
етакчисига мурожаат қили-
шингиз лозим.

Дилнур МАҲАМАТОВ,
Сирдарё туманидаги “Камолот” 
маҳалласи ёшлар етакчиси.

Дилноза Мирёқубова ишсиз эди. Унга 
қизиқиши ва қобилиятидан келиб чиқиб, 
қандолатчилик фаолиятини йўлга қўйиши 
учун 10 миллион сўм имтиёзли кредит 
ажратилди. Натижада хонадонида бошла-
ган тадбиркорликдан ойига 3 миллион 
сўм даромад топмоқда. Жавлон Мирза-
латипов ҳам 10 миллион сўм имтиёзли 
кредит ҳисобига пайвандлаш ускунаси 
сотиб олди. Ҳозирда шу йўналишда 
хизмат кўрсатишни йўлга қўйиб, ойига 6 
миллион сўм фойда олмоқда.

Фаолиятимда ёшларнинг ижтимо-
ий ҳолатидан келиб чиқиб, тоифаларга 
бўлиб олганман. Шу асосида улар билан 
ишлаяпман. “Қизил” тоифадаги йигит-қиз-
ларни тезроқ “яшил” тоифага ўтказиш 
бўйича самарадорликка эришяпман. 
Агар ёшлар етакчиларида профилактика 
ва пробация рўйхатида турувчиларни 
ҳисобдан чиқариш бўйича судга ижобий 
тавсия бериш ваколати бўлса, бундан-да, 
ижобий натижага эришиш мумкин. Мана 
шу таклиф амалга ошса, оғир тоифадаги 
ёшларнинг етакчига ишончи ортади. Ўз 
тақдирида кўмагимизни ҳис этади.

Яна бир таклифим — “Ёшлар дафта-
ри”даги йигит-қизларнинг шартнома пу-
лини тўлаб бериш тартибига ўзгартириш 
киритиш лозим. Чунки тажрибамда 2023 
йилда бир талабага шартнома пули тўлаб 
берилгач, ўқишни ташлаб кетиш ҳолати 
кузатилди. Натижада бюджет маблағи 
мақсадсиз сарфланди. Агар тўланган 
маблағни қайтариб олиш тартиби жорий 
этилса, ёрдам олганлар ҳар бир ҳарака-
тини ақл билан амалга оширади.

Навбатдаги таклифим — хорижий тил, 
замонавий касбларга ўқитиш харажатла-
рини қоплаш тартибига доир. Маълумки, 
хорижий тилларни ўрганаётган ёшлар-
нинг 6 ойгача ўқув курслари харажати 
қоплаб берилди. Бунда ҳар ойда базавий 
ҳисоблаш миқдорининг 4 бараваригача 
ёшлар етакчисининг ижобий тавсияси 
асосида субсидия ажратилади.

Бу масалани ҳам қайта кўриб чиқиш 
лозим. Масалан, чет тилларни ўрганиш 
учун ёшларга 6 ойлик тўлов қоплаб бе-
рилиши назаримда кам. Чунки хорижий 
тилни мукаммал ўрганиш учун камида 
бир йил вақт керак. Шунинг учун ўқув 
курсларининг 6 ойлик муддатни бир йил-
га узайтиришни таклиф қиламан.

миллион сўм имтиёзли кредит олди. 
Энди товуқ гўшти ва тухум етказиб 
беришга ихтисослашган корхонага 
асос солмоқчи. Яна бир эътиборли 
жиҳат — кечаги ёрдамга муҳтож 
бўлган йигит бугун “Ёшлар дафтари”, 
“Аёллар дафтари”да рўйхатда турган 
10 нафар йигит-қизнинг бандлигини 
таъминлаган.

Хулоса қилиб айтганда, маҳаллада 
яшовчи 1 054 нафар ёш берилаётган 
эътибор, яратилаётган имкониятдан 
самарали фойдаланмоқда. 
Хатловда ҳар бирининг қизиқиши 
ва имкониятини ўрганиб чиқдим. 
Натижага кўра, 45 нафар йигит-қиз 
“Ёшлар дафтари”га киритилди. Ишсиз 
ҳамда миграциядан қайтган 15 нафар 
ёшга 30 йил фойдаланиш учун 20 

сотихдан ер бердик. 3 нафарини 
доимий иш билан таъминладик.

Маҳалла ёшлари орасида хорижий 
тилларни ўрганишга қизиқувчилар кўп. 
Бепул курс ташкил этиш учун устозлар 
бор. Аммо бино йўқ, жой муаммо. Шу 
кунларда давлат-хусусий шериклик 
асосида маҳалла биноси қуриб, 
битказилиши керак эди. Афсуски, 
қурилиш якуни кечикмоқда. Агар шу 
бино фойдаланишга топширилса, 
2-қаватда хорижий тилларни 
ўргатишга мўлжалланган ўқув курслари 
ташкил этишни режа қилганмиз.

Яна бир муаммо, миграциядаги 
ёшлар билан ишлашда кузатилмоқда. 
Хориждаги ёшлар оиласи бағрига, 
ватанга қайтса, қандай имконият 
яратилгани, иш ўринлари ҳақида 

маълумот беряпмиз. Бироқ таклиф 
этилган иш ўринлари ва ойлик маош 
уларни қониқтирмаяпти. Аксарият 
йигит-қизларда ватанга қайтсам, 
хориждагидек даромад топа олмайман, 
деган хато тушунча шаклланиб қолган.

СЎРАГАН ЭДИНГИЗ...МЕНДА САВОЛ БОР...

ошириш белгиланган. Бу жараён Бандликка 
кўмаклашиш давлат жамғармаси маблағлари 
ҳисобидан тўғридан-тўғри шартнома асосида 
бепул амалга оширилади.

Узоқ муддатли ўқув жараёни ўттиз 
ҳафтадан қирқ, ўрта муддатлиси беш 
ҳафтадан йигирма беш, қисқа муддатли ўқув 
жараёни тўрт ҳафтагача давом этади.

Ишлаб чиқаришда касбга ўқитиш 
жараёни иш берувчида бир вақтнинг 
ўзида олиб бориладиган меҳнат фаолияти 
билан бевосита боғлиқ бўлиб, бир нафар 
ўқувчи учун келгусида иш берувчида 
ишга жойлаштирилган ҳолда касбга 
тайёрлаш(стажировка)дан ўтиши йигирма 
беш ҳафтагача муддатга чўзилади. Мақсадли 
ўқитиш тўрт ҳафтадан иборат.

Қарорда ишсиз шахсларга маҳаллий 
меҳнат органларининг йўлланмаси асосида 
касб-ҳунарга ўқитиш даврида стипендия 
тўланиши ҳамда шу даврни умумий меҳнат 
стажига қўшилиши кафолатланган.

Аммо иш қидираётган шахсга ўқув 
жараёнида стипендия тўланмайди ҳамда ушбу 
давр умумий меҳнат стажига қўшилмайди.

Нозимжон ЖАББОРОВ.
Асака тумани:

— Ишсиз сифатида “Ёшлар дафтари”га киритилганман. Ўтган вақт мобайнида ёшлар 
етакчиси бир неча турдаги иш ўринлари таклиф қилди. Аммо соҳада етарли малака ва 
касбий кўникма етишмагани учун ишга кира олмадим. Шу сабабли касбга тайёрлаш курсида 
ўқишим лозимлигини айтишмоқда. Ўқув курслари ҳақида маълумот берсангиз. Ўқиш қанча 
муддат давом этади? Бу даврда менга стипендия бериладими?

Азизбек СОБИРЖОНОВ.
Олтиариқ тумани:

— Эҳтиёжманд оила фарзанди бўлганим учун “Ёшлар 
дафтари”га рўйхатга олинганман. Ўтган йили мактабни 
тамомлаб, “SMM” курсида ўз ҳисобимдан ўқиб, тажриба 
тўпладим. Энди эгаллаган соҳам бўйича мустақил 
тадбиркорлик фаолиятимни бошламоқчиман. Бизнес 
лойиҳамни амалга ошириш учун молиявий кўмак керак. Бу 
борада менга имтиёз борми?



Тахтакўпир туманидаги 
Қаратерен кўли соҳилида 
замонавий дам олиш 
маскани қад ростлади.

"Тошкент — Шаҳрисабз — 
Тошкент" йўналиши бўйича 
МУНТАЗАМ АВИАҚАТНОВ 
йўлга қўйилди.

Марказий банк 
йиғилишида
АСОСИЙ СТАВКА
йиллик 13,5 фоиз 
даражасида қолдирилди.

“МАҲАЛЛАБАЙ” ИШЛАШ ТИЗИМИ 
САМАРАСИ СЕЗИЛЯПТИ

МЕНДА САВОЛ БОР...
СОЛИҚЧИ — КЎМАКЧИ

ҲОЛАТ

Корхона 
раҳбари 
ўзгарса...

Шахзод АБРАХМАТОВ. 
Қашқадарё вилояти.

— Яқинда корхонамиз 
раҳбари ўзгарди. Энди 
ҳисобчи ҳам алмашмоқда. 
Айтингчи, корхона раҳбари 
ёки ҳисобчиси ўзгарганда 
солиқ тўловлар бўйича нима 
қилиш керак?

Умид НАСРИДДИНОВ,
Солиқ қўмитаси бош инспектори:

—  Ташкилот (корхона) раҳбари 
ёки ҳисобчиси ўзгарганда 
маълумотларни ўзгартириш 
учун солиқ тўловчининг шахсий 
кабинети орқали масофадан 
туриб, электрон шаклда ариза 
юбориш лозим. Бунинг учун: 

—  солиқ тўловчининг шахсий 
кабинетида “Юридик шахсни 
ҳисобга олиш маълумотлари” 
бўлимига кирилади;

—  “Юридик шахсларнинг 
рўйхат маълумотларига 
ўзгартириш киритиш” ойнаси 
танланади ва маълумотлар 
янгиланади (ЖШШИР, ИФО, алоқа 
рақами).

Шундан сўнг, “Аризалар 
реестри” ойнасида ўзгаришларни 
текшириш мумкин.

“Маҳаллабай” ишлаш тизими 
ўзининг самарали натижаларини 
кўрсатмоқда. Буни фаолиятим 
мисолида ҳам кўриб турибман. 
Яқинда республикамиз “Маҳалла 
еттилиги” рейтинггида солиқ 
инспекторларининг “Топ-100” 
талигига кирдим.

Солиқ инспектори маҳаллада 
қандай вазифани бажаради, 
йилига икки марта солиқларни 
тўлаб қўйсак бўлди-да, 
дейдиганлар ҳам топилади. 
Мана шу ерда масаланинг 

асл моҳияти бўй кўрсатади. Солиқ 
инспекторининг асосий вазифаси 
солиқларни ўз вақтида ундириш билан 
бирга, ҳудудларда солиқ маъмурчилигини 
йўлга қўйишдир. Бу нима дегани? 

Мисол учун, маҳалла ҳудудида савдо 
шохобчаси мавжуд. Унинг харидорлари 
ҳам талайгина. Сотувчи (у ҳали тадбиркор 
эмас) харидни фақат нақд пулда амалга 
оширади ва ушбу суммани ҳеч қаерда 
акс эттирмайди. Яъни, савдо айланмаси 
яширин тарзда олиб борилгани учун у 
яширин иқтисодиётнинг бир кўринишига 
айланиб қолади.

Мана шу жараёнда солиқ инс
пекторининг кўмаги керак бўлади. 
Аввало, у сотувчига меҳнат фаолиятини 
қонунийлаштиришни тушунтириб, тўғри 
йўл-йўриқлар кўрсатади. Иккинчидан, 
тадбиркорлик фаолиятини давлат 
рўйхатидан ўтказишга кўмаклашади ва 
бу орқали сотувчини қонун ҳимоясидаги 
якка тартибдаги тадбиркорга айланишига 
ёрдамлашади. Учинчидан, савдо 
шохобчасида меҳнат қилаётган ишчи 
ходимларнинг меҳнат фаолиятини 
қонунийлаштириб, ҳам уларнинг 
ҳуқуқларини кафолатлаш, ҳам солиқ 
базасини кенгайтиришга хизмат 
қилади. Тўртинчидан, савдо жараёнини 
онлайн назорат-касса машиналаридан 
фойдаланиб амалга ошириш кераклиги 
тушунтирилади. Натижада ҳар бир тўлов 
солиқ базасида шаклланади ва шунга 
кўра солиқ ҳисобланади.

Агар ҳудуддаги ҳар бир тадбиркорлик 
фаолияти шу тарзда қонунийлаштирилиб, 
меҳнат фаолиятлари кафолатлаб 
борилса, солиқ тушуми солиқчининг 
қатъий назорати остида эмас, балки 
тадбиркорнинг мақсадли ва ихтиёрий 
фаолияти натижасида амалга ошади.  

Ана шундай саъй-ҳаракатларим 
натижасида менга бириктирилган 
маҳаллаларда ишлаб чиқариш, хизмат 
кўрсатиш каби фаолият турлари, 
шунингдек, ўзини ўзи банд қилган 
фуқаролар сони аввалгидан анча ўсди. 
Бугунги кунда 316 та деҳқон хўжалиги 
ташкил этилиб, 1 137 нафар фуқаро 
ўзини ўзи банд қилган шахс сифатида 
рўйхатдан ўтди. 38 та юридик шахс, 6 
та фермер хўжалиги, 8 та нодавлат-
нотижорат ташкилот, 91 нафар якка 
тартибдаги тадбиркор фаолият 
юритмоқда. Шунингдек, 2 046 мол-
мулк ва 1 711 та ер солиғи, 189 нафар 
декларация асосида солиқ тўловчи 
бор. Бу, албатта, “маҳаллабай” ишлаш 
тизими самараси бўлиб, бу босқич янада 
такомиллаштирилиб борилмоқда.

Энг муҳими, яратилаётган 
имкониятлар натижасида аҳолининг 
солиқ тўлаш маданияти ошди.

Фаррух АШУРБОЕВ, 
Избоскан туманидаги 
“Куйган-ёр”, “Даминбойчек”, 
“Оқ олтин” маҳаллалари 
солиқ инспектори

Ёлланма ходимлар
қандай ҳисобга қўйилади?

ҚЎЛЛАНМА

Бунинг учун, аввало, якка 
тартибдаги тадбиркор ва 
ходим ўртасида ёзма шаклда 
меҳнат шартномаси тузилади. 

Шундан сўнг, якка тартибдаги 
тадбиркор уч иш куни ичида 
ходимни давлат солиқ хизмати 
органида ҳисобга қўйиш тўғрисида 
ариза юбориши керак. Бу электрон 
шаклда амалга оширилиши мумкин. 
Бунинг учун якка тартибдаги 
тадбиркор ЭРИ калитидан 
фойдаланган ҳолда my.soliq.uz 
сайтида шахсий кабинетига кириб, 
хизматлар қаторидан “Ёлланган 
ходимларни рўйхатдан ўтказиш” 
бандини танлаши керак.

Ёлланма ходимларни ҳисобга 
қўйиш учун очилган ариза шаклига 
ёлланма ходимнинг СТИР ёки 
ЖШШИР (ПИНФЛ)и киритиш ва 
“Enter” тугмасини босиш лозим. 
Шундан сўнг ёлланма ходимнинг 
тўлиқ исми, паспорт серияси, рақами, 
берилган жойи ва яшаш манзили 
кўрсатилган майдонлар автоматик 
равишда тўлдирилади.

Маълумот учун. СТИР 
киритиладиган майдон вақтинчалик 
бўлиб, баъзи сабабларга кўра 
ҳанузгача ЖШШИРга эга бўлмаган 
солиқ тўловчиларга қулайлик яратиш 
учун жойлаштирилган.

Очилган ойнадаги “Фаолият 
тури” майдонида якка тартибдаги 
тадбиркор шуғулланадиган фаолият 
тури танланиши керак. “Фаолият 
амалга ошириш жойи” майдони 
автоматик равишда тўлдирилади. 
Лекин ёлланма ходимнинг телефон 
рақами ва меҳнат шартномаси 
муддати қўлда киритилиши керак. 

Вазирлар Маҳкамасининг 2021 йил 22 ноябрдаги 707-сон қарорига мувофиқ, 
якка тартибдаги тадбиркорлар қонунчилик ҳужжатларида белгиланган фаолият 
турлари бўйича 5 нафаргача ходимни ёллаш ҳуқуқига эга.

Шунингдек, тузилган меҳнат 
шартномасини “PDF” форматида 
юклаб олиш лозим. 

Юқоридаги барча амаллар 
бажарилгандан сўнг, “Аризани 
жўнатиш” тугмаси босилади. Тақдим 
этилган ариза 1 иш куни ичида кўриб 
чиқилади. Ёлланма ходим солиқ 
органларида ҳисобга қўйилгандан 
сўнг, у ҳақидаги маълумотлар 
“Рўйхатдан ўтказилган ходимлар 
рўйхати” бўлимида акс этади.

Шундан сўнг, очилган ойнадаги 
жадвалда ҳисобга олинган ёлланма 
ходимларнинг тўлиқ рўйхати 
шаклланади. Уларнинг ҳар бири 
ҳақида қуйидаги файлларни 
юклаб олиш мумкин — ариза, 
карточка (солиқ органларида 

ҳисобга қўйилганлик тўғрисидаги 
гувоҳнома) ва фаолиятини 
вақтинча тўхтатганлиги тўғрисидаги 
билдиришнома.

Ходимни давлат солиқ хизмати 
органларида ҳисобга қўйиш 
тўғрисидаги ариза берилган кундан 
эътиборан 1 иш кунидан кечиктирмай 
ходимнинг QR-кодли рўйхатга 
олиш картаси якка тартибдаги 
тадбиркорнинг шахсий кабинетига 
юборилади. Муддати ўтган рўйхатга 
олиш картаси амал қилиш муддати 
тугаган деб ҳисобланади.

ЁЛЛАНМА ХОДИМ СОЛИҒИНИ
ҚАНДАЙ ТЎЛАШ МУМКИН?
Бугунги кунда якка тартибдаги 

тадбиркорлар ёлланган 

ходимларнинг солиқ қарзларини 
шахсий кабинети орқали тўлашлари 
мумкин. Бунинг учун “my3.soliq.uz” 
сайтидан “Солиқ мажбуриятлари” 
бўлимида “Ёлланма ходимларнинг 
солиқларини тўлаш” хизматини 
танлаши керак.

Очилган ойнада ЯТТ билан меҳнат 
муносабатида бўлиб, рўйхатдан 
ўтган ёлланма ходимлар автоматик 
равишда акс этади ва солиқ 
қарзининг мавжудлиги ёки йўқлиги 
тўғрисида маълумот кўрсатилади. 
Шу билан бирга, фақат солиқ қарзи 
мавжуд ёлланма ходимлар ёки барча 
ходимларни танлашингиз мумкин: 

— “Қарздорлиги мавжуд 
ходимлар” — жорий давр ҳолатига;

— “Барча ходимлар” — умумий 
миқдор.

Битта ёлланма ходим қарзини 
тўлаш учун “Тўлов суммаси” қаторида 
тўланиши керак бўлган миқдорни 
кўрсатиш ҳамда “Тўлаш” тугмасини 
босиш ва тўловни электрон рақамли 
имзо орқали тасдиқлаш керак.

Шунингдек, бир вақтнинг ўзида 
барча ёлланма ходимларнинг солиқ 
қарзи ва ҳисобланган солиқларни 
тўлаш мумкин. Бунинг учун “Тўлов 
суммаси” қаторида тўланиши 
керак бўлган миқдор киритилиб, 
шу ойнанинг юқори ўнг қисмида 
“Ҳаммасини тўлаш” тугмасини босиш 
ва тўловни электрон рақамли имзо 
орқали тасдиқлаш керак.

Исталган вақтда амалга 
оширилган тўловлар юзасидан 
“Тўловлар реестри” бўлимига кирган 
ҳолда тўлов топшириқномалар 
ҳолатини кузатиш, топшириқномани 
юклаб олиш имконияти мавжуд.

Агар ёлланма ходимларни 
солиқ қарзи бўлмаса, экранда 
“Тўлов суммаси” қаторида сумма 
шаклланмайди ва “Тўлаш” ёзуви 
пайдо бўлмайди. 

Аҳмад ФАЙЗИЕВ, 
Солиқ қўмитаси
бўлим бошлиғи.

Ходимни давлат 
солиқ хизмати 
органларида 
ҳисобга қўйиш 
тўғрисидаги 
ариза берилган 
кундан 
эътиборан 1 
иш кунидан 
кечиктирмай 
ходимнинг QR-
кодли рўйхатга 
олиш картаси 
якка тартибдаги 
тадбиркорнинг 
шахсий 
кабинетига 
юборилади.

ТАЪМИНОТЧИ ЮҚОРИ 
НАРХ БЕЛГИЛАСА...
Куни кеча давлат раҳбари бошчилигида 
камбағалликни қисқартириш ва аҳоли 
бандлигини таъминлаш масалаларига қаратилган 
видеоселектор йиғилиши бўлиб ўтди. Йиғилишда 
маҳаллаларда камбағалликни қисқартириш, 
камбағал оилалар билан ишлаш тизимини янги 
босқичга олиб чиқиш, уларни тадбиркорликка 
жалб этиш бўйича тегишли чора-тадбирлар 
белгиланди.

Қолаверса, “Ҳар бир оила — тадбиркор” дасту-
ри доирасида жойларда аҳолини оилавий 
тадбиркорликка жалб қилиш, янги иш ўрин-

ларини яратиш ва бандликни таъминлаш бўйича 
тизимли ишлар амалга оширилмоқда. Бу борада 
таъминотчилар, масъул давлат органлари ва бошқа 
ташкилотлар томонидан “SMART—MARKET.UZ” 
орқали оилавий тадбиркорлик учун маҳсулотлар 
етказиб берилиши йўлга қўйилган. 

Аммо баъзи етказиб берувчилар ўзаро тил 
бириктирган ҳолда маҳсулотларни айнан кам-
бағалликдан чиқариш долзарб бўлган аҳоли 
учун юқори нархларда етказиб бериш ҳолатлари 
кузатилмоқда. Юқоридагилардан келиб чиқиб 
таъминотчилар, масъул давлат органлари ва бошқа 
ташкилотлар қатъий огоҳлантирилади. Мазкур 
ҳолатлар юзасидан кучайтирилган назорат ўрна-
тилиб, Ўзбекистон Республикаси Президентининг 
“Оилавий тадбиркорликни ривожлантириш дастур-
лари доирасида аҳолининг бизнес ташаббуслари-
ни молиялаштиришни такомиллаштиришга доир 
қўшимча чора-тадбирлар тўғрисида”ги ҳамда Ва-
зирлар Маҳкамасининг “Оилавий тадбиркорликни 
ривожлантириш дастурлари доирасида кредитлар 
ажратишни такомиллаштириш ҳамда аҳолининг 
доимий даромад манбаларини кўпайтиришга доир 
қўшимча чора-тадбирлар тўғрисида”ги қарорлари-
га асосан, бир қатор йўналишлар бўйича таҳлилий 
ўрганишлар олиб борилмоқда.

 Қўмита томонидан олиб борилган ўрганиш
ларда мувофиқлаштирилган ҳаракатлар, яъни 
нархларни асоссиз равишда оширишлар аниқлан-
ган тақдирда уларга нисбатан белгиланган тар-
тибда қатъий чоралар кўрилади.

Рақобатни ривожлантириш ва истеъмолчилар 
ҳуқуқларини ҳимоя қилиш қўмитаси

Ахборот хизмати.



Ҳукумат қарори билан 
давлат хизматларини 
ЭЛЕКТРОН ШАКЛДА 
кўрсатиш қамрови 
кенгайтирилади.

Ўзбекистонда
кам қувватли
АТОМ ЭЛЕКТР СТАНЦИЯСИ 
қурилиш майдончасида 
ишлар бошланади.

Тошкент шаҳрида
250 ўринли
ИННОВАЦИОН 
МАКТАБГАЧА ТАЪЛИМ 
МУАССАСАСИ қурилиши 
бошланди.

№54   |   2024 ЙИЛ 14 СЕНТЯБРЬ, ШАНБА6
“яшил” тоифа учун 
тинимсиз меҳнат қилдик”

Суднинг иш юритиш 
тартиби қандай?

Давлат хизматчиси — тадбиркор!

СУД ҲУКМИПРОФИЛАКТИКА ҲУДУДИ

ҲОЛАТ

БИЛАСИЗМИ?

Аслида йўқ уйга
шунча талабгор

Бугун республиканинг 
барча ҳудудларида 
жиноятчиликни 
“маҳаллабай” жиловлаш, 

аҳолининг кунлик ижтимоий-
маиший муаммоларини 
“хонадонбай” ва “фуқаробай” 
ҳал этиш бўйича янгича 
ишлаш тизими яратилган. 
Мазкур маҳалладаги дастлабки 
фаолиятимда ушбу тизим 
асосида ҳар бир оиланинг 
аҳволидан хабардор бўлиб, 
ким нима билан машғул — 
ҳаммасини ўргандим. Бунинг 
учун, аввало, кўчабоши ва 
уйбошилар билан доимий 
суҳбатлашиб, “маҳалла еттилиги” 
билан амалга ошириладиган 
ишларни белгилаб олдим.

Ўрганишлар давомида 
ҳудудда қайд этилган 
ҳуқуқбузарликларнинг асосий 
қисми—оилавий низолар, 
асосан, рашк, спиртли 
ичимликка ружу қўйиш ҳамда 
норасмий никоҳдаги аёли 
билан боғлиқ эди. Шу боис 
ҳуқуқбузарлик содир этиш ёки 
ундан жабр кўриш эҳтимоли 
юқори бўлган фуқароларни 
аниқлаб, уларнинг ижтимоий-
маиший муаммоларини ҳал 
этиш чораларини кўрдик. 
Нотинч оилалар билан манзилли 
ишладик. Ҳар бир низоли 
оиланинг хонадонига бориб, 

Иқтисодий низоларни судларда кўриб чиқишда 
баъзида соддалаштирилган иш юритиш тартиби 
ҳақида эшитгандирсиз. Хўш, соддалаштирилган 
иш юритиш тартиби ўзи нима ва айнан қайси 
низолар бу тартибда кўриб чиқилади?
 

Агар даъвонинг баҳоси юридик шахсларга 
нисбатан — базавий ҳисоблаш 
миқдорининг йигирма бараваридан, 
якка тартибдаги тадбиркорларга 

нисбатан эса — беш бараваридан ошмаса, даъво 
аризалари бўйича ишлар соддалаштирилган иш 
юритиш тартибида кўриб чиқилиши лозим. Ишни 
соддалаштирилган иш юритиш тартибида кўриб 
чиқиш муддати узайтирилмайди.

Суд соддалаштирилган иш юритиш 
тартибидаги ишни суд муҳокамасини 
ўтказмасдан, тарафларни чақиртирмасдан ва 
уларнинг тушунтиришларини эшитмасдан кўриб 
чиқади.

Коррупцияга қарши курашиш 
агентлиги вазирлик ва идоралар, 
давлат муассасалари ва 
ташкилотлар ходимларининг 
тадбиркорлик фаолияти билан 
шуғулланиш ҳолатлари юзасидан 
ўрганишлар ўтказмоқда.

Мақсадбек ҚЎЧҚОРОВ. 

Аниқланишича, Қурилиш 
ва уй-жой коммунал 
хўжалиги, Сув хўжалиги 
ҳамда Қишлоқ хўжалиги 

вазирликлари ва уларнинг 
тизим ташкилотларида фаолият 
юритаётган 398 нафар бошқарув 
ходими 449 та тадбиркорлик 
субъектида таъсисчилик асосида 
фаолият юритиб келган. 

Жавоҳир Отабеков 2005 йилда 
туғилган. Катта ҳаёт бўсағасида 
турибди. Олдига эзгу мақсадлар 
қўйиш, келажакка гўзал ва пухта 

режа тузиш ўрнига у алдаш, бировнинг 
ишончини қозониб, уни суиистеъмол қилиш йўли 
билан мол-мулкини эгаллашни ният қилди. Бу 
йўлда ахборот тизимидан, жумладан, ахборот 
технологиялари ресурсларидан фойдаланишни 
кўзлади.

Олдиндан тузган режасига кўра, ўзига 
тегишли “Redmi Not-8” русумли мобил қурилмаси 
орқали ижтимоий тармоқларда ижарага хонадон 
бериши ҳақидаги эълонни жойлаштирди ва 
“ҳосилини” кута бошлади. 2023 йил 4 январь 
куни Навоий вилояти Кармана туманида яшовчи, 
1992 йилда туғилган Умиджон қўнғироқ қилиб, 
ижара шартлари билан қизиқди. Жавоҳир айни 
дамда Чорвоқда дам олаётгани, бу уйга харидор 
кўплиги, ижара ҳақи ойига 300 АҚШ доллари 
эканини, ўзи йўқ уйнинг зўр шароитлари ҳақида 
оғиз кўпиртириб мақтай кетди. Бугун пул ўтказса, 
эртаги эрталаб фалон жойда уй калитини 
топширишини тайинлади. 

Умиджон бу гапларга ишониб, Жавоҳирнинг 
пластик картасига 500 000 сўм ўтказиб берди. 
Эртаси куни хўроз қичқирмай бор бисотини 
тугунга тугиб, Жавоҳирни — ўзини “Шерзод” деб 
таништирган уй эгасини келишилган жойда кута 
бошлади. Бироқ у келмади. 

Тўрга илинган кейинги “ўлжалар” билан 
танишинг.

1996 йилда туғилган марғилонлик Алишер 
билан ҳам худди шундай суҳбат бўлиб ўтди ва 
у 555 000 сўм пулни “Қодиржон”нинг пластик 
картасига ўтказиб берди. Яккабоғ туманилик 
2000 йилда туғилган Акромбек ҳам унинг 
тузоғига осон илинди ва 550 000 сўм пулини 
ўтказиб берди. Китоб туманилик 1996 йилда 
туғилган Дилшоджон 2023 йилнинг 7 январида 
500 000 сўм, хоразмлик 1993 йилда туғилган 
Муҳайё Ибрагимова 8 январда  200 000 сўм, 
Самарқанд вилояти Нуробод туманилик Мадина 
9 январда 560 000 сўм, шу куни шаҳрисабзлик 
1996 йилда туғилган Хуршид 300 000 сўм пулни 
унинг пластик картасига ўтказганлардан.

— Ўзини турли исмлар билан таништириб 
келган Жавоҳир пулни олгач, қурбонларини 
“қора” рўйхат”га  киритиб қўяверган, — дейди 

Бугунги ёшлар китоб ўқишнинг ўрнига, қўйиб берсанг, эрталабдан-кечгача қўлидаги уяли 
телефонни титиб ўтиради. Ундаги маълумотлардан ўзига керагини олиб, яхшилик, эзгулик 
йўлида фойдаланса-ку майлига-я, аммо ғаразли мақсадларда фойдаланса, бу унинг маънавий 
залолатга ботаётганидан дарак беради.

пойтахт ИИББ Ахборот технологиялари 
соҳасидаги жиноятларга қарши кураш 
бошқармаси Тергов бўлими терговчиси, 
лейтенант Феруз Исмоилов. — Ёшларимиз 
ахборот технологиялари ресурсларидан 
билимини, дунёқараши, маданиятини ошириш 
йўлида унумли фойдаланишса нур устига аъло 
нур бўларди, албатта. Бироқ айримларнинг 
технология ресурсларидан ғаразли мақсадларда 
фойдаланишлари, ўзгаларнинг пешона тери 
эвазига келган пулларини ўзлаштиришга 
уриниши, жамиятимизга ёт, жиноятга 
етакловчи контентларга берилувчанлиги 
уларнинг маънавий, ҳуқуқий иммунитети 
сустлигидан дарак беради.           

Жиноят ишлари бўйича Миробод тумани 
суди Жавоҳирнинг қилмишидан пушаймонлиги, 
боқувчисини йўқотганлар рўйхатида туриши, 
касб-ҳунар коллежининг 2-босқичида ўқиётгани, 
келтирилган зарарни тўлиқ қоплаганини ҳисобга 
олиб, Жиноят кодексининг 168-моддаси 3-қисми 
“б”, “г” бандларида (“Фирибгарлик”) назарда 
тутилган жиноятни содир этганликда айбли, деб 
топиб, жазо тайинлади.

Нилуфар ИСОХОНОВА, 
Тошкент шаҳар ИИББ
Ахборот хизмати бошлиғи.

Олдиндан тузган режасига кўра, ўзига 
тегишли “Redmi Not-8” русумли мобил 
қурилмаси орқали ижтимоий тармоқларда 
ижарага хонадон бериши ҳақидаги эълонни 
жойлаштирди ва “ҳосилини” кута бошлади.

 Афсуски, давлат 
ташкилотларида бошқарув 
вазифасида ишлаётган 
ходимларнинг тадбиркорлик 
фаолияти шу билан чекланмаган. 

Ўрганишлар давомида 
Транспорт, Мактабгача ва 
мактаб таълими ҳамда Маданият 
вазирликлари ва уларнинг 
тизим ташкилотларида фаолият 
юритаётган 107 нафар бошқарув 
ходими 116 та тадбиркорлик 
субъектида таъсисчилик асосида 
фаолият юритаётгани аниқланди. 
Хусусан, Транспорт вазирлигининг 
50 та бошқарув ходими 55 
та тадбиркорлик субъектида, 
Мактабгача ва мактаб таълими 
вазирлигининг 37 та бошқарув 
ходими 39 та тадбиркорлик 

субъектида ҳамда Маданият 
вазирлигининг 20 та бошқарув 
ходими 22 та тадбиркорлик 
субъектида таъсисчилик асосида 
фаолият юритган. 

 Ўзбекистон Республикасининг 
“Тадбиркорлик фаолияти 
эркинлигининг кафолатлари 
тўғрисида”ги қонунининг 
4-моддасига асосан, давлат 
органлари (қонун ҳужжатларида 
назарда тутилган ҳоллар 
бундан мустасно), уларнинг 
мансабдор шахслари, шунингдек, 
тадбиркорлик фаолияти билан 
шуғулланиши қонунчиликда 
ман этилган бошқа шахслар 
тадбиркорлик фаолияти 
субъектлари бўлиши мумкин 
эмаслиги белгиланган. Шу 
билан бирга, “Давлат фуқаролик 
хизмати тўғрисида”ги қонуннинг 
13-моддасида давлат фуқаролик 
хизматчиси тадбиркорлик 
фаолияти билан шуғулланишга, 
тадбиркорлик фаолияти 
субъектларини ташкил этишга, 
уларнинг муассиси (иштирокчиси) 
бўлишга, тадбиркорлик фаолияти 
субъектида ташкилий-бошқарув, 
маъмурий-хўжалик вазифаларини 
бажаришга давлат фуқаролик 
хизматини ўташ билан боғлиқ 
чекловлар ўрнатилган.

Коррупцияга қарши 
курашиш агентлигининг маълум 
қилишича, юқоридаги ҳолатларни 
бартараф этиш бўйича мазкур 
вазирликларга Агентлик 
киритган тақдимномаларни 
ушбу вазирликлар танқидий 
муҳокама қилган ва тадбиркорлик 
субъектларида таъсисчилик 
қилаётган ходимларга нисбатан 
огоҳлантириш хатлари берилиб, 
қайд этилган қонунбузилиши 
ҳолатлари бартараф этилмоқда.

“Юксалиш” маҳалласида 27 та 
кўп қаватли тураржой бўлиб, 
унда икки ярим минг нафар 
аҳоли истиқомат қилади. 
Фуқароларнинг аксарияти 
деҳқончилик ва қурилиш 
ишларида мавсумий меҳнат 
билан банд. Ҳудудда ижтимоий 
объектлар деярли йўқ, 
16-сонли мактабгача таълим 
муассасаси, футбол стадиони 
ҳамда йигирмага яқин савдо 
дўкони бор.

маҳалла-кўй, нуронийлар 
иштирокида муаммоли 
масалаларини муҳокама 
қилдик. Ана шундай тарғибот 
ва тушунтириш ишларимиз 
самарали кечди. Бугун барча 
оилалар тинч-тотув яшаяпти.

Маҳалла ҳудудига 
видеокузатув қурилмаларининг 
ўрнатилиши содир этилиши 
мумкин бўлган ўғриликларнинг 
70 фоизининг олдини олади. 
Тажрибадан маълумки, ўғрилик 
қилмоқчи бўлган инсоннинг 
аксарияти видеокузатув 
қурилмаларини кўргач, бу 
йўлдан қайтади. Шу сабаб, 
маҳалладаги аҳоли серқатнов 
жойларга 13 та ана шундай 
ускуна ўрнатилди. Уларнинг 4 
таси инсон юзидан ким эканини 
аниқловчи қурилма бўлиб, туман 
ички ишлар бўлимига ва вилоят 
ички ишлар бошқармасига 
уланган.

Сўнгги пайтларда фуқаролар 
пластик карталар билан 
боғлиқ молиявий жиноятлар 
қурбонига айланиб қолмоқда. 
Бизнинг маҳаллада ҳам икки 
нафар фуқаро ана шундай 
фирибгарлар тузоғига тушган. 

Бунинг олдини олиш учун 
аҳоли ўртасида тушунтириш-
тарғибот ишларини кучайтириб, 
фирибгарлардан огоҳ бўлиш 
учун нималарга эътибор 
қаратишлари ҳақида услубий 
қўлланма тарқатдик.  

“Юксалиш” маҳалласини 
“сариқ” тоифадан “яшил”га 
ўтказиб, жиноятдан холи 
ҳудудга айлантиришда “маҳалла 
еттилиги”, кенг жамоатчилик 
ва нуронийлар билан бирга, 
патруль-пост ва миллий гвардия 
ходимлари ҳам муносиб ҳисса 
қўшиб келмоқда. Айниқса, тунги 
вақтда улар яқин ёрдамчимизга 
айланган.

Ҳудуд тинчлигини таъмин-
лашда ёшлар ҳам фаол. Яқинда 
футбол стадионида бир гуруҳ 
ёшлар футбол ўйнашлари да-
вомида ўзаро келишмовчилик 
келиб чиққан. Воқеани телефон-
га олишни эмас, балки унинг 
олдини олишни ўйлаган ёшлар 
бизга хабар бергач, зудлик 
билан етиб бордик. Жанжал 
чиқишига сабабчи бўлган вояга 
етмаган ёшларнинг ота-оналари 
чақиртирилиб, улар маъмурий 
жавобгарликка тортилди. Ўзлари 
эса профилактик рўйхатга 
олинди.

Маҳаллани жиноятчилик-
дан холи ҳудудга айлантириш 
бир машаққат бўлса, уни “яшил” 
тоифада ушлаб туриш янада 
кўпроқ ишлашни талаб этади. 
Шу боис ҳомийлар кўмагида 
ҳудудни камералаштиришни 
режалаштиряпмиз. Биласиз, 
қоронғу жойлар жиноят содир 
этиш учун қулай манзил. Шунинг 
учун кўп қаватли тураржойлар 
ва болалар майдончаси атро-
фига тунги ёритгич чироқлари 
ўрнатиш зарур.

Тажрибамдан келиб чиқиб 
айтишим мумкинки, аҳоли 
ўртасида тарғибот ишларини 
мунтазам олиб бориш, оилалар 
билан боғлиқ ҳар бир муаммони 
“маҳалла еттилиги”, қўни-қўшни, 
нуронийлар иштирокида хона-
донига бориб, суҳбат ва муҳо-
кама қилиниши яхши натижа 
беради.

Фаррух ЎРИНБОЕВ,
Нурафшон шаҳридаги 
“Юксалиш” маҳалласи
профилактика инспектори.

Маҳаллани жиноятчиликдан холи ҳудудга айлантириш бир 
машаққат бўлса, уни “яшил” тоифада ушлаб туриш янада кўпроқ 
ишлашни талаб этади.



Бош прокуратура:
иш ҳақи ва нафақа 
пулларининг 4,2 миллиард 
сўми ТАЛОН-ТОРОЖ 
ҚИЛИНГАН.

Фуқаролар
тиббий ёрдамни
электрон навбат асосида 
БЕПУЛ ОЛИШ
ҳуқуқига эга бўлади.

"ЯШИЛ ВОДОРОД"
ишлаб чиқариш 
инвестиция лойиҳаси 
бўйича шартномалар 
имзоланди.

“Иқтидор ва салоҳиятига яраша
амал беряпмиз”

Руҳан соғлом инсонни дард енголмайди

Ижара тўловининг бир 
қисми қоплаб берилади

РУҲИЯТ

БИЛИБ ҚЎЙИНГ!

ИЖТИМОИЙ ҲИМОЯ

ЯНГИЛИК

“ЭЛЕКТРОН ШИФОХОНА” ТИЗИМИ 
ЖОРИЙ ЭТИЛАДИ

Шу руҳда тарбия 
олганим учунми 
доим атрофимдаги 
кишиларга кўмак
лашгим келарди. Ўн 

етти йиллик педагогик тажрибам 
ва ҳокимликда ишлаб юрган кезла-
римда ҳам буни ўз олдимга асосий 
мақсад қилиб қўйгандим. 

Ижтимоий ҳимоя тизимида олиб 
борилган ислоҳотлар, ўзгаришлар 
мен учун кутилган воқеа бўлди. Ҳеч 
иккиланмай орзуларим сари шаҳдам 
қадам ташладим. Бу иш учун бор 
меҳрим ва шижоатимни бағишла-
дим. Ногиронлиги бўлган фуқаролар 
ва кам таъминланган оилалар билан 
ишлар эканман, ҳар бирининг ташви-
шини ўзимникидек қабул қиламан. 
Давлат яратиб бераётган имконият 
ва қулайликларнинг барчасидан 
унумли фойдаланиб, аҳолининг 
турмуш тарзини янада яхшилаш учун 
астойдил ҳаракат қиляпмиз. 

Фаолиятимиз давомида 41 та 
кейс очилиб, одамларнинг турли-ту-
ман муаммоларига ечим топдик. 
Биринчи навбатда, ҳудудимиздаги 
9 нафар якка-ёлғиз кексаларнинг 
ҳолидан хабар олдик. 3 нафарининг 
қариндошлари билан муносабати-
ни тиклаб, бу рўйхатдан чиқаришга 
муваффақ бўлдик. Энди улар яқинла-
рининг эътибор ва ғамхўрлигини ҳис 
қилиб яшаяпти. Шунингдек, 2 нафар 
кўмакка муҳтож қарияни якка-ёлғиз 

Бунда талабгорларга 
ойлик ижара тўловининг 
бир қисми ижара 
шартномасининг 

суммасидан қатъий назар, 
қуйидаги миқдорда тўланади. 
  Тошкент шаҳрида — 
БҲМнинг бир баравари (340 
минг сўм);
  қолган ҳудудларда — 
БҲМнинг ярим баравари (170 
минг сўм). 
	 Битта турар жойда 

икки ва ундан ортиқ талаба 
ижара ҳуқуқи асосида яшаган 

Матлуба РАҲМОНОВА,
Жиззах шаҳар “Инсон”
ижтимоий хизматлар маркази 
психологи.
 

   “Кимёгар” маҳалласида 
яшовчи 61 ёшли аёл 
не-не умидлар билан 

фарзанд асраб олганди. 
Лекин тарбияда йўл қўйилган 
хатолар сабаб у кутганидек 
инсон бўлиб улғаймади. Она-
бола ўртасида зиддият ва 
тушунмовчиликларнинг кети 
узилмай қолди. Тизимли равишда 
олиб борилган суҳбат ва 
машғулотлардан кейин ҳолат анча 
ўзгарди. Ҳозир бир-бирига ғамхўр 
ва меҳрибон бўлиб қолган.  

 “Наврўз” маҳалласида яшовчи 
65 ёшли якка-ёлғиз онахон билан 
2 ой давомида ишлашга тўғри 
келди. Инсонларга нисбатан 

Шунга кўра:
   давлат тиббий суғуртасининг 

ахборот тизими ишлаб чиқилади 
ҳамда амалиётга жорий қилинади;
   тиббиёт муассасаси раҳбарига 

муассасанинг қуввати доирасида 
бўлинмалар ихтисослашувини, 
улардаги даво ўринлари сонини 
ўзгартириш ҳамда ажратилган 
маблағлар доирасида ходимлар 
сонини иш ҳажмига мувофиқ белгилаш 
ваколати берилади;
   тиббиёт муассасалари учун 

тасдиқланган штат меъёрлари 
тавсиявий тусга эга ҳисобланади 
ҳамда 2025 йил 1 июлдан тиббиёт ва 

ишончсизлик, норози кайфият 
атрофидаги гўзал нарсаларни ҳис 
қилишига ҳалал берарди. Махсус 
дастур асосида ташкил этилган 
курс якунида кўзланган мақсадга 
эришдик. Энг қувонарлиси, аёл 
руҳиятидаги ижобий ўзгариш 
унинг саломатлигига ҳам 
яхши таъсир кўрсатди. Йиллар 
давомида безовта қилиб 
келаётган ошқозон касаллиги 
ва оёғидаги оғриқлари анча 
енгиллашди. Ҳолати аввалгига 
қараганда тетик ва бардам. 

Аслида инсон психологияси 
билан ишлаш орқали турли хаста-
лик ва муаммоли вазиятларга 
тез ва осон ечим топиш мумкин. 
Айниқса, оилавий низоларни бар-
тараф этишда бунинг самараси 
яққол кўзга ташланади. Хусусан, 
Ҳамид Олимжон номидаги маҳал-
лада яшовчи бир оилада 2 йилдан 

буён  учинчи шахс (қайнона) ара-
лашуви туфайли эр-хотин келиша 
олмай келаётган экан. Аёлга кўр-
сатилаётган  жисмоний ва руҳий 
зўравонлик уларни ажрашиш 
ёқасига келтириб қўйган. Бир ой 
давомида олиб борилган психо-
логик машғулотлар натижасида 
муносабатлар тикланиб, оилани 
сақлаб қолишга эришдик.

Ҳалқимиз учун қулайлик яра-
тиш мақсадида, “Инсон” ижтимоий 
хизматлар маркази томонидан 
бепул психологик хизмат кўрса-
тишнинг йўлга қўйилиши, юрти-
мизда инсоннинг қадр-қиммати 
юқори ўринда туришига асос бўла 
олади. Бу хизмат орқали  фуқаро-
ларга инсоннинг руҳияти соғлом 
бўлсагина, соғлом муҳитга, соғлом 
танага, соғлом муносабатга эга 
бўлишини англаб етишида жуда 
катта ёрдам берилмоқда. Марказ 

Бу аёл Жиззах шаҳридаги “Сайилжойи” маҳалласида яшайди. Ҳаёт қийинчиликлари ва 
иқтисодий муаммолардан чарчаб, руҳий тушкунликка тушиб қолган. 3 фарзанднинг 
онаси, уларнинг 1 нафари болаликдан ногирон. Турмушидан ажрашган аёлга 2 ой 
давомида кўрсатилган психологик хизмат натижасида атрофидаги инсонлар билан 
муносабатлари тикланди, ўзига муносиб иш топди. Энг муҳими, яшашга иштиёқ 
уйғонди. Орзу қилишни бошлади. Кайфиятидаги бу ўзгариш фарзандларига бўлган 
муносабатига ҳам ижобий таъсир кўрсатмоқда.

мутахассислари 7 ёшдан 70 ёшгача бўлган аҳоли 
вакилларига беминнат ёрдам бериб келмоқда. 

Маҳаллаларда ўтказилаётган психологик семинар 
ва тренинглар,  берилаётган маслаҳатлар имконияти 
чекланган, ўзгалар парваришига муҳтож кексалар, 
ногирон, иқтисодий шароити оғир, ҳаётда ўз ўрнини, 
касбини ва аниқ мақсадини топа олмай юрган киши-
лар учун айни муддао бўляпти.

Ҳозирги кунга қадар Жиззах шаҳар “Инсон” 
ижтимоий хизматлар маркази бу йўналишда бир 
қанча ишларни амалга оширди. 2024 йил  май 
ойидан бошлаб жами 70 нафар ижтимоий ҳимояга 

муҳтож бўлган аҳолига психологик хизмат кўрсатил-
ган бўлиб, шулардан 15 нафари вояга етмаганлар, 8 
нафари ўзгалар парваришига муҳтож якка-ёлғиз қа-
риялар, 20 нафари тазйиқ ва зўравонликка учраган 
хотин-қизларни ташкил этади. 

Психологик хизматдан фойдаланган фуқаролар-
нинг ҳаётга бўлган қарашлари ўзгаряпти, ўз олдига 
мақсад қўйиб ҳаракат қилишни бошлаяпти. Энг 
муҳими, ҳар жиҳатдан соғлом турмуш кечиришни ўр-
ганяпти. Бу ижобий ўзгаришлар жамият равнақи учун 
хизмат қиладиган инсонлар сафини янада кенгайти-
ришига ишончимиз комил.

Махаллаларда 
ўтказилаётган 
психологик семенар 
ва тренинглар,  
берилаётган 
маслаҳатлар имконияти 
чекланган, ўзгалар 
парваришига муҳтож 
кексалар, ногирон, 
иқтисодий шароити 
оғир, ҳаётда ўз ўрнини, 
касбини ва аниқ 
мақсадини топа олмай 
юрган кишилар учун 
айни муддао бўляпти.

ҳолатларда, уларнинг барчаси 
ижара шартномасида қайд 
этилган бўлишлари шарт.

Ариза бериш учун талаба 
белгиланган шаклдаги анкета-
аризани икки нусхада тўлдириб, 
ижара шартномаси нусхаси 
билан ўзи таълим олаётган 
факультетнинг ёшлар билан 
ишлаш бўйича декан ўринбосари 
ёки олий таълим муассасасининг 
талабаларни турар жой 
билан таъминлаш ишларини 
мувофиқлаштирувчи бўлимига 
топшириши лозим.

Қонунчиликка кўра, ётоқхона билан қамраб олинмаган 
ва ўзига ёки ота-онаси (қонуний вакиллари)га тегишли 
бўлмаган уйда ижара ҳуқуқи асосида яшайдиган давлат 
олий таълим муассасалари талабаларининг ойлик ижара 
тўлови бир қисмини қоплаб бериш белгиланган.

Президентнинг “Давлат тиббий суғуртаси механизмларини жорий этишга оид 
чора-тадбирлар тўғрисида”ги қарорига мувофиқ, давлат тиббий суғуртаси 
механизмларини жорий этиш доирасида 2024 йил якунигача “Электрон 
поликлиника” ва “Электрон шифохона” ахборот тизимлари амалиётга жорий 
этилади.

фармацевтика ходимлари меҳнатига 
ҳақ тўлашнинг алоҳида тартиби 
ҳамда шартлари татбиқ этилади;
   кўрсатилаётган тиббий 

ёрдамнинг тасдиқланган стандарт 
ҳамда протоколларга мувофиқлиги ва 
сифати назорат қилинади.
   2025 йил 1 апрелгача 

Давлат бюджети маблағлари 
ҳисобидан имтиёзли тоифага 
кирувчи шахслар даволанадиган 
касалликлар рўйхати ҳамда базавий 
нархлари касалликларни даволаш 
йўналишлари асосида барча 
тиббиёт ташкилотлари учун қайта 
тасдиқланади.

Отам маҳалла идорасида ишлагани учун 
уйимизга ёрдам сўраб келувчилар кўп бўларди. 
Биз фарзандлар муҳтож кишиларга кўрсатилган 
мурувват ва уларни қўллаб-қувватлаш учун 
чўзилган ёрдам қўлларини кўриб вояга етдик. 
Дастурхон атрофида ҳар куни инсонларга 
яхшилик қилишнинг қанчалар савобли 
амал экани ҳақидаги гапларни мароқ билан 
тинглардик.

кексалар рўйхатига киритдик. 
“Қашқар” маҳалласида истиқомат 

қиладиган Фаридахон Содиқова 
70 ёшни қаршилаган. Айрим хаста-
ликлар сабаб оила қурмаган. Айни 
вақтда қандли диабет ва полиартрит 
касалликларидан азият чекаётга-
ни боис юра олмайди. Аёлнинг уй 
юмушларига ёрдамлашиш учун 
ҳафтада 5 кун ижтимоий ходим ас-
систенти хизмат кўрсатиб келмоқда. 
Бир марта касалхонада даволаниб 
чиқди. Аввалига қўлтиқтаёқ берил-
ган эди, лекин қийналаётганини 
инобатга олиб, махсус арава билан 
ҳам таъминладик. Энди ногиронлик 
гуруҳини ўзгартириш бўйича ҳуж-
жатларни йиғяпмиз. 

Фарида опага 6 ойлик моддий 
ёрдам тайинланган. Ҳар ойда ком-
пенсация ва нафақа тўлови билан 
бирга 2 миллион 500 минг сўмдан 
кўпроқ пул олади. Ҳомийлар кўмаги-
да уйида таъмирлаш ишлари бошлаб 
юборилган. Ҳар куни эшигидан 
кириб борар эканмиз, қўлларини 
дуога очади. Миннатдорлигини яхши 
тилаклари орқали билдирди. 

Ҳудудимизда 299 нафар ноги-
ронлиги бўлган фуқаролар яшайди. 
Протез-ортопедияга муҳтожларнинг 
70 нафарига керакли мосламалар 
берилди. 4 нафари арава, 1 нафари 
электрон арава билан таъминланди.  

1985 йилда туғилган Улуғбек 
Маҳкамов аввал ички ишлар соҳа-

сида ишлаган. Автоҳалокатдан олган 
жароҳатлари сабаб 2 йилдан буён 
тўшакка михланиб қолган. Хонадо-
нига борганимизда ҳатто, жойидан 
қўзғала олмаган эди. Уни соғайиши 
учун шифокорларга кўрсатдик. Мах-
сус юриш мосламаси ва электрон 
арава берилди. Керакли дори-дар-
монлар билан бепул таъминлаб 
келинмоқда. 

Улуғбекнинг саломатлиги анча 
тиклангач, ишлаб кўришни таклиф 
қилдик. Аввалига жуда иккиланди. 
Бу ҳолатда эплай олмайман, деган 
қўрқуви бор эди. Биз билдирган 
ишонч билан ҳужжатларини топшир-
ди ва “Инсон” ижтимоий хизматлар 
марказида оператор бўлиб фаолият 
бошлади. Автомобилини унинг им-
кониятига мослаштириб бердик. Иш-
хонада фойдаланиши учун электрон 
араваси бор. Шунча яратиб берилган 
шароитларни оқлаш учун астойдил 
ҳаракат қиляпти. 3 нафар фарзанди 
ва оиласининг моддий таъминоти 
учун етарли маблағ топаётганидан 
хурсанд. 

Ногиронлиги бўлган фуқаролар-
нинг 34 нафари турли соҳаларда 
меҳнат қилиб келмоқда. Айтайлик, 
Шакархон Мамажонованинг тад-
биркорлик қилиш истагини амалга 
ошириш мақсадида маҳалла идора-
сининг бўш турган бир хонасини таъ-
мирлаб топширдик. Имтиёзли кредит 
асосида 2 та тикув машинаси харид 
қилиб иш бошлади. Ҳозирги вақтда 
10 нафар хотин-қизнинг доимий 
бандлигини таъминлаган. Эркаклар, 
аёллар ва болалар кийимларини 
махсус буюртма учун тикишяпти. 
Фаолият кўламини янада кенгайти-
риб, янги иш ўринлари очишни ният 
қилган. 

Одамлар билан суҳбатлашар 
эканман, ҳар бирининг ўзига хос 
иқтидор ва салоҳиятга эга эканига 
гувоҳ бўляпман. Фақат қизиқишини 
амалга ошириш йўлларини билмай-
ди, холос. Шундай вақтда уларни ҳар 
жиҳатдан қўллаб-қувватласак, тўғри 
йўл кўрсата олсак, биз кутгандан-да 
кўпроқ натижаларни қўлга киритиши 
аниқ.

Азизжон АЛИЕВ, 
Данғара 
туманидаги 
“Қашқар” ва 
“Тарғаво”
маҳаллалари 
ижтимоий 
ходими.



Ўзбекистон Республикаси 
Президенти Администрацияси 
ҳузуридаги Ахборот ва оммавий 
коммуникациялар 
агентлиги томонидан
2024 йил 7 майда
№271590 рақами билан
давлат рўйхатидан ўтказилган.

Бош муҳаррир:
Бахтиёр АБДУСАТТОРОВ
Дизайнер:
Абдулазиз АҲМЕДОВ
Шерзод МАМАНОВ

Таҳририят манзили:
100192, Тошкент шаҳри Мирзо 
Улуғбек тумани «Лашкарбеги» МФЙ, 
Мустақиллик шоҳ кўчаси 59-уй.
Телефонлар:
71 233-39-89, 71 233-10-92.
Нашр кўрсаткичи: 148

«Шарқ» НМАК
босмахонасида чоп этилди.
Босмахона манзили:
Тошкент шаҳри Миробод тумани,
Буюк Турон кўчаси 41-уй.

Муассис: «MAHALLA
DAVRIY NASHRLARI» МЧЖ

Ўзбекистон маҳаллалари 
уюшмасининг ижтимоий-сиёсий,
маънавий-маърифий газетаси

Ўлчами — 380х587, 4 б.т.
9 120 нусхада чоп этилди.
Буюртма №: Г-920

Газета таҳририят компьютер 
марказида саҳифаланди ва
офсет усулида босилди.

Қирғиз Республикаси 
Президенти Садир 
Жапаров ўзбекистонлик 
бокс мураббийи
Акмал Ҳасановга 
АВТОМОБИЛЬ
СОВҒА ҚИЛДИ.

Будапештда ўтаётган 
45-Бутунжаҳон шахмат 
Олимпиадасининг 
дастлабки икки турида 
Ўзбекистон ЭРКАКЛАР 
ва АЁЛЛАР ТЕРМА 
ЖАМОАЛАРИ
ғалаба қозонди. 

Бугун —
14 сентябрдан 
Ўзбекистонда
футзал бўйича
ЖАҲОН ЧЕМПИОНАТИга
старт берилади. 

ЎЗБЕГИМ
ТЎЙЛАРИ

Х̧ар хонадонда
бир тадбиркор аёл бор

НАЗМ

“Мен бахтли аёлман”
МАНЗАРА

МАНЗАРА

Хатира ШАРИПОВА, 
Мингбулоқ туманидаги
“Маданият” маҳалласи
хотин-қизлар фаоли.

Аслида, аёлнинг кўзларига қараб, 
кечинмалари ва хонадонидаги 
вазиятни англаш жуда осон. Агар 

у бахтли бўлса, атрофидагиларга ҳам 

Оиласида бирор нотинчлик ёки келишмовчилик юзага келган аёллар маҳалла идорамизга баъзан зарда 
билан ёки тушкун кайфиятда кириб келади. Уларни ҳовуридан тушириш, бироз кайфиятини кўтариш 
учун дарров бир пиёла чой қуйиб узатаман. Шунда деворларга илиб қўйилган “Мен бахтли аёлман”, 
“Фарзандларим ёнимда ва соғлом”, “Аёлнинг чеҳраси очиқ, юзида табассум бўлса, жамиятимиз бундан-
да гўзал бўлади”, деган ёзувларга кўзи тушади-да, анча ўзига келади. Оиласи, болалари ва жамият учун 
кераклигини ич-ичидан ҳис қилиб, кўнгли ёришади.

кулгу ва қувонч улашади. Шунинг учун 
хотин-қизларни қўллаб-қувватлашнинг 
аҳамияти бўлакча. 

Ҳар тонг маҳалламизда истиқомат 
қиладиган 1712 нафар хотин-
қизларнинг ҳаётига файз ва нур олиб 
киришни мақсад қилиб уйғонаман. 
Буни ўзимга асосий мақсад қилиб 
олганман. Эҳтиёжмандларга ёрдам 

қўлларини узатамиз, меҳнат қилиш 
истагида бўлганларга муносиб иш 
ўринлари топишида кўмаклашамиз. 
Айниқса, тадбиркорликка қизиқиши 
бўлганлар учун муносиб шарт-
шароит яратиб бериш билан аёллар 
бандлигини таъминлашда катта 
натижаларга эришиб келяпмиз. 

Маҳалламиздаги 12 та кўчанинг 

ҳар бирида ёғочни қайта ишлаш 
цехлари фаолият олиб бормоқда. 
У ерда 400 нафардан кўпроқ опа-
сингилларимиз меҳнат қилишяпти. Ҳар 
бир ясалган ёғоч қути учун 500 сўмдан 
ҳақ тўланади. Ишчан ходимлар кунига 
100-150 тагача натижа кўрсатишди. 
Соҳанинг ривожланиб бораётгани янги 
иш ўринларининг очилишига замин 
яратмоқда. 

Ҳамида Хусанова 5-6 йилдан 
буён уйида сутни қайта ишлаш билан 
шуғулланиб келаётган эди. Унга 
фаолиятини кенгайтиришни таклиф 
қилганимиздан кейин 6 нафар ходим 
билан янгидан иш бошлади. Кредит 
асосида барча керакли ускуналарни 
харид қилган. Хонадонлардан 
йиғилган сутдан қатиқ, сузма, қаймоқ, 
қурт ва айрон каби маҳсулотлар 
тайёрлашмоқда. Тадбиркорнинг ойлик 
даромади 8-9 миллион сўмни ташкил 
этади. 	

Малика Камолиддинова ҳам 6 
нафар хотин-қизнинг бандлигини 
таъминлаган. У буюртма асосида нон 
ва патир ёпади. Бундан ташқари, 
ҳудудимиздаги 6 та дўкон билан 
доимий шартномаси бор. Бир кунда 
3-4 қоп ун сарфланади. Ойлик 
фойдаси 5-6 миллион сўмга боради. 

XVII ёзги Паралимпиада ўйинла-
рида олтин медаль совриндори бўлган 
Нурхон Қурбонова маҳалламизда 
туғилиб вояга етган. Унинг эришаётган 
бундай катта натижалари ҳудуди-
миздаги бошқа қизларига ҳам ўзгача 
куч ва кайфият бағишламоқда. Спорт 
билан шуғулланиш истагидагилар 
сони тобора ортиб бормоқда. Қизимиз 
гарчи имконияти чекланган бўлса-да, 
ўз устида тинимсиз ишлади. Олдига 
қатъий мақсад қўйиб, ҳаракат қилди. 
Натижаси эса бутун миллат кўксида 
ғурур ҳиссини уйғотмоқда.  

Аҳоли билан ишлаш самарадорли-
гини ошириш учун ҳар бир маҳаллада 
махсус заллар ташкил этилиб, электрон 
мониторлар билан таъминланса мақ-
садга мувофиқ бўлар эди. Бу одам-
ларга янги қабул қилинаётган ҳуқуқий 
ҳужжатларнинг мазмун-моҳиятини 
слайдлар орқали тушунтиришга ёрдам 
берарди.

Ҳар бир ясалган 
ёғоч қути учун 
500 сўмдан 
ҳақ тўланади. 
Ишчан ходимлар 
кунига 100-150 
тагача натижа 
кўрсатишини 
ҳисобга олсак, 
500 минг 
сўмдан кўпроқ 
пул топаётган 
бўлади. Соҳанинг 
ривожланиб 
бораётгани янги 
иш ўринларининг 
очилишига замин 
яратмоқда.

“Бўйинимиздан ботиб кетиб қарзга 
Ҳовли-жойларни балки сотғаймиз, 

Сўнгра бор-йўғимизни сарф қилиб арзга, 
Қозининг йўлларида ётғаймиз...” 

Абдулҳамид Чўлпон

Тарбия ўчоғи — оила, мактаб, 
Қишлоқ чоллари ҳам эди донишманд, 
Катталар гапига қулоқ тутганмиз,  
Айтганин қилган-чун емаганмиз панд! 

Бизлар тарбияни топдик тўйдан ҳам: 
Ота борган жойга ўғил бормасди. 
Тўйлар ўтар эди кўча, ҳовлида, 
Жойман деганлари сира тормасди. 

Гар тўйга муаллим борганин билсак, 
Бекиниб олардик панага албат. 
Нафас ҳам чиқармай турар эдик жим, 
Устозга эҳтиром, шу эди ҳурмат. 

Аёллар турарди четда ийманиб, 
Ўртада ўйнарди фақат уч-тўртта. 
Одамлар кўзини ўйнатмоқ учун 
Пул сочиш бўлмасди атайин жўртта. 

Ош тортилар наҳор ёки туш пайти, 
Никоҳ базмлари салқин оқшомлар. 
Даврани қуршаган томошаталаб, 
Болаларга тўлар дарахтлар, томлар. 

Улоқтўйларига эшаклар миниб, 
Эринмай борардик демай қиш-қиров. 
Тўйхона ҳовлилар ҳаммага очиқ, 
Бирорта демас: “Бу бегона биров...” 

Оқсоқоллар эди тўйбоши ҳакам, 
“Сўқимсўйди”, “Ўчоқковлар”, “Маслаҳат”. 
Сабзитўғрар сари келар дўст, улфат, 
Белбоғига осиб пичоқ-аслаҳа. 

“Қизйиғин”да фақат хотин-халажлар, 
Чочала талашар гўдак бир гала. 
Карнайнинг товуши қулоққа тушса 
Чопардик ишимиз қолса ҳам чала... 

Тўйларда шоирлар шеърлар ўқирди, 
Қанча тилаклардан сармаст бўлардик. 
Қизиқчи қиздирса тўй-базмларни, 
Саҳнада кўргандек роса кулардик. 

Эртаси келин “беточар” бўлганда, 
Рўмолча улашар қизалоқларга... 
Дуо қилар эди кекса момолар: 
“Уйинг тўлсин доим чақалоқларга!..” 

* * *
Бугунги тўйлардан гап кетган ҳамон: 
“Бу энди тўқликка шўхлик...” дегаймиз.
Саройдан қолишмас тўйхоналардан, 
Нечундир ғамларга ботиб келгаймиз... 

Шоир, қизиқчига ўрин йўқ энди, 
Шовқиндан қулоқлар қоматга келар. 
Бачкана ўйинлар ғашингга тегса, 
Отарчи уялмай фақат пул терар... 

Фонограммадан чарчамас оғзи, 
“Қўшиқ” сўзларини ўзи ҳам билмас... 
Хатосин минг айтманг унинг юзига, 
Шунча танқидларни назарга илмас. 

Одамлар кўнглини кемирар зимдан 
Орзу-ҳаваслару, ҳасад куяси. 
Дастурхонда жондан бўлак бари бор:
Исроф уяси бу, исроф уяси. 

Исрофгарчиликнинг йўқдир қиёси, 
Тутмасайди, дейсиз, ноннинг уволи. 
Босар-тусарини билмаганларнинг, 
Боши тошга тегса, не кечар ҳоли?! 

Жазавага тушиб сакрайди ёшлар, 
Улардан қолишмас опахонлар ҳам. 
Яримта кўйлагин қилишар кўз-кўз, 
Алвасти базмига бўлишгандай жам. 

Даранг-дурунглардан қулоқлар батанг, 
Тўйхона-тўрқовоқ хонанда учун. 
Давракаш даврани тинчита олмай 
Томоғига берар тўплаб бор-кучин. 

Баъзилар кўтариб қарзу ҳавола, 
Тўйдан кейин сирлар ошкор баралла. 
Оила ўн йилча юрар қийналиб, 
Бир кечада қилгач “ялла-таралла”. 

Орзу-ҳавасларга нечун бўлмоқ қул, 
Чиройли яшашни қилиб бўлмас маън?! 
Икки қуда гапни бир жойга қўйиб, 

Туҳфа қилган соз-ку ёшларга ватан. 
Шу сабаб қанчалаб ёш оилага 
Тўй ўтиб-ўтмасдан тушмоқда дарзлар. 
Беҳуда зўриқиш қийнайди элни, 
Туянинг белини синдирар қарзлар... 

Азиз замондошим, кўзни катта оч, 
Номингга яраша асл ўзбек бўл! 
Тўй — бахтимга хизмат қилсин, десанг гар, 
Ота-боболаринг қилганини қил... 

2024 йил.

Маҳалламизда деярли иш билан банд бўлмаган аёл йўқ. 
Хонадонларга кириб борар эканман, аёллар тадбиркорлик 
соҳасида иш бошламоқчи экани ва бунинг учун уларга 
йўл-йўриқ кўрсатишимизни сўрашади. Уларнинг кўзидаги 
иштиёқни кўриб севинаман. 

2024 йил бошида “Аёллар даф-
тари”га 61 нафар эҳтиёжманд хо-
тин-қизни киритдик. Ҳозиргача 
уларнинг 32 нафарига амалий ёрдам 
кўрсатилди, 6 нафарини “Ишга марҳа-
мат” мономарказида касб-ҳунарга 
ўқитдик. Уларга субсидия асосида  
тикув машиналари олиб берилди. Ушбу 
имкониятдан унумли фойдаланган 
Лайло Ортиқова ҳозирда аёллар кийи-
мини тикиб, “устоз-шогирд” анъанала-
ри асосида қизларга тикувчилик маҳо-
ратини ўргатяпти. Сурайё Тошниёзова, 
Насиба Давронова сарпо кўрпалари ва 
ёстиқларини тикиб, оиласига даромад 
келтиряпти. Аёллар ижтимоий тар-
моқлар орқали буюртмаларни қабул 
қилади ва етказиб беради. 

Бандлик дастурига 64 нафар 
ишлаш ва касб-ҳунарга ўқиш истаги 
бор аёллар киритилган эди. Уларнинг 
80 фоизи тадбиркорлик йўналишида 
доимий иш ўринлари билан таъмин-
ланди. Чорвачилик билан шуғулланиш 
истагини билдирган 14 нафар аёлга 
имтиёзли кредит олишида кўмакла-
шилди. Шу билан бирга, тиниб-тин-
чимаган аёлларимиз деҳқончиликда 
сезиларли натижалар кўрсатишяпти. 
Жумладан, маҳалланинг меҳнаткаш 
аёлларидан бири Ҳикоят Абдураззоқо-
вага деҳқончиликни йўлга қўйиши 
учун 33 млн. сўм имтиёзли кредит 
ажратилган эди. Ҳикоят опа фарзанд
лари билан 5 гектар ер майдонида 
помидор, нўхат, шунингдек, мевали 
дарахтлар етиштиради. Ҳар йили ҳо-
силдан 25 млн. сўмдан ортиқ даромад 
кўради.

Маҳалламиз аёллари ҳар жабҳада 
фаол. Уларга берилган имкониятдан, 
албатта, унумли фойдаланиши мени 

қувонтиради. Аммо ижтимоий ҳимояга 
муҳтож ва ногиронлиги бор хонадон-
лар ҳам борки, улар билан алоҳида 
ишлаш талаб этилади. Мисол учун, 
Марям Турдиева 2023 йилда “Аёллар 
дафтари”нинг 1-2-гуруҳ ногирон-
лиги бор тиббий ёрдамга муҳтож 
хотин-қизлар тоифасига киритилган 
эди. “Аёллар дафтари” жамғармаси 
ҳисобидан ажратилган моддий ёрдам 
асосида унинг кўзларида жарроҳлик 
амалиёти ўтказилди. Ҳозирда аҳволи 
барқарор. “Аёллар дафтари”га киритил-
ган яна бир маҳалладошимиз — Нилу-
фар Ўрозованинг фарзандига пультли 
ногиронлик аравачаси олиб бердик. 

Ажралиш масаласига келсак, оқила 
аёлларимиз, кўчабошиларимиз билан 
биргаликда низоли оилаларнинг 
муаммоларини ҳал этиб келяпмиз. 
Кўпинча ёш оилаларнинг турмушига 
дарз кетишига учинчи шахс аралашуви 
сабаб бўлади. Икки ёшни ўз ҳолига 
қўймай, уларни ўзининг йўлига солиш-
га ҳаракат қилаётган ота-оналарга 
маҳалла нуронийлари, бувижонлари 
билан кераклича тушунтириш олиб 
борамиз. Аксарият оилаларнинг ўзаро 
келишувига эришдик. Фарзандсизлик 
сабаб иккита оиланинг ажрашганини 
ҳисобга олмаса, оилалар тинч-тотув 
яшашмоқда.

Ўйлашимча, турмуш бобида ёшлар-
га сабр-қаноат етишмаяпти. Кўп 
ҳолларда икки ёш ўртасидаги муаммо-
лар учинчи шахснинг иштироки билан 
юзага келади. Оқибатда оила ажралиш 
ёқасигача келиб қолади. Шу боис бир 
таклифим бор эдики, ажралишга сабаб 
бўлаётган шахсларга маъмурий ёки 
бошқа жазо тури тайинланса, бу тои-
фадаги шахслар хулоса чиқарармиди...

Зулфия МУҲИДДИНОВА,
Нурота туманидаги “Бўстон” маҳалласи хотин-қизлар фаоли.

